
DIBAJI

Taarifa ya Uchambuzi wa Majibu ya Watahiniwa katika Maswali ya Mtihani wa
Kidato cha Nne (CSEE) 2018 kwa somo la Elimu ya Dini ya Kiislamu
imeandaliwa kwa lengo la kutoa mrejesho kwa watahiniwa, walimu, watunga sera,
wadhibiti ubora wa elimu, watunga mitaala na wadau wengine wa elimu kuhusu
namna watahiniwa walivyojibu maswali ya mtihani huo. Majibu ya watahiniwa
katika mtihani ni kiashiria kimojawapo kinachoonesha mambo ambayo watahiniwa
waliweza kujifunza kwa usahihi na yale ambayo hawakuweza kujifunza katika
kipindi cha miaka minne ya Elimu ya Sekondari.

Uchambuzi kwa kila swali umefanyika ambapo dosari mbalimbali zilizojitokeza
katika majibu ya maswali zimeainishwa kwa kuonesha watahiniwa walioshindwa
kujibu maswali kwa usahihi. Uchambuzi huu umeonesha jinsi watahiniwa
walivyopata alama za juu, wastani na chini kwa kila swali na sampuli za majibu ya
watahiniwa waliofanya vizuri au vibaya zimeoneshwa. Aidha, sababu mbalimbali
ambazo zilichangia watahiniwa kuweza au kushindwa kujibu maswali kwa usahihi
zimebainishwa. Sababu zilizowafanya baadhi ya watahiniwa kuweza Kujibu
maswali kwa usahihi ni kama vile uelewa wa matakwa ya maswali na kuwa na
maarifa ya kutosha ya mada mbalimbali za somo la Elimu ya Dini ya Kiislamu.
Aidha, uchambuzi umeonesha kuwa baadhi ya watahiniwa walishindwa kujibu
maswali kwa usahihi kutokana na kutotambua matakwa ya maswali na kuwa na
maarifa finyu katika mada mbalimbali na hasa Nguzo za Uislamu na Mtazamo wa
Uislamu juu ya Elimu. Uchambuzi umebaini kuwepo kwa udhaifu katika kujibu
maswali ya kujieleza na mpangilio wa kuandika insha.

Baraza la Mitihani la Tanzania lina imani kuwa mrejesho uliotolewa
utawawezesha wadau mbalimbali wa elimu kuchukua hatua madhubuti za
kuboresha ufundishaji na ujifunzaji na hivyo kuondoa changamoto zilizobainishwa
katika taarifa hii. Endapo maoni yaliyotolewa yatafanyiwa kazi, ujuzi na maarifa
watakayopata watahiniwa wa Kidato cha Nne katika somo hili utaongezeka na
hatimaye kiwango cha kufaulu katika somo hili kitaongezeka. Baraza litashukuru
kupokea maoni na mapendekezo kutoka kwa walimu na wadau wengine wa elimu
kwa ujumla ambayo yatasaidia katika kuboresha taarifa ya uchambuzi wa maswali
ya mtihani wa kidato cha Nne. Baraza la Mitihani linapenda kutoa shukrani kwa
maafisa mitihani, watahini, na wote waliohusika katika kuandaa taarifa hii.

A

Dkt. Charles E. Msonde
KATIBU MTENDAJI
iv



1.0

UTANGULIZI

Taarifa hii inachambua kiwango cha kufaulu katika Mtihani wa Kidato cha
Nne (CSEE) wa mwaka 2018, somo la Elimu ya Dini ya Kiislamu. Mtihani
huo uliofanyika mwezi Novemba 2018 uliandaliwa kwa kuzingatia
muhtasari wa somo hili kwa kidato cha I hadi IV wa mwaka 2012.

Mtihani huu ulikuwa na karatasi mbili: karatasi ya kwanza ilikuwa na
sehemu tano, yaani A, B, C, D na E zenye jumla ya maswali matano ya
majibu mafupi (Objective Questions) ambapo watahiniwa walitakiwa
kuyajibu maswali yote kwenye karatasi hii. Maswali haya yalikuwa na
jumla ya alama 100. Karatasi ya pili iligawanyika katika sehemu nne, yaani
A, B, C na D. Kila sehemu ilikuwa na maswali matatu ambapo mtahiniwa
alitakiwa kujibu kwa kuandika insha swali moja kutoka kila sehemu. Kila
swali lilikuwa na alama 25 ambapo jumla ya alama zilikuwa 100.

Idadi ya watahiniwa walioandikishwa kufanya mtihani wa somo la Elimu
ya Dini ya Kiislamu mwaka 2018 ilikuwa 48,684 na waliofanya mtihani
walikuwa 46,868. Hii ni sawa na ongezeko la zaidi ya watahiniwa 5,470
ukilinganisha na watahiniwa 41,398 waliofanya mtihani mwaka 2017.
Aidha, watahiniwa 46,654 walipata matokeo ambapo watahiniwa 24,782
sawa na asilimia 53.12 walifaulu. Kati ya hawa, watahiniwa 23 (0.05%)
walipata gredi A, 447 (0.96%) walipata gredi B, 7,695 (16.49%) walipata
gredi C na 16,617 (35.61%) walipata gredi D. Watahiniwa 21,872 sawa na
asilimia 46.88 walifeli kwa kupata gredi F. Kwa ujumla kiwango cha
ufaulu kwa mwaka 2018 kilikuwa asilimia 53.12, pungufu ya asilimia 7.44
ikilinganishwa na kiwango cha asilimia 60.56 kwa mwaka 2017.

Taarifa hii inaonesha uchambuzi wa maswali ya mtihani na majibu
yaliyotolewa na watahiniwa. Sampuli za majibu ya watahiniwa zimewekwa
ili kuonesha kile kilichofanywa na watahiniwa. Kufaulu kwa watahiniwa
kwa mada kuligawanywa katika makundi matatu ambayo ni: vizuri,
wastani na dhaifu. Kufaulu kwa mada kulikuwa dhaifu kama asilimia ya
watahiniwa waliofanya vizuri ni 0 hadi 29: kufaulu kulikuwa wastani kama
kulikuwa kati ya asilimia 30 hadi 64 na kufaulu kulikuwa vizuri kati ya
asilimia 65 hadi 100.



2.0

2.1

211

Hitimisho na mapendekezo kutokana na uchambuzi wa namna maswali
yalivyofanyika imetolewa katika sehemu ya mwisho. Uchambuzi huu
unatarajia kuimarisha ufundishaji na ujifunzaji wa somo la Elimu ya Dini
ya Kiislamu kwa watahiniwa na hatimaye kuwa na kiwango kizuri cha
ufaulu kwa mtihani ujao.

TATHMINI YA KILA SWALI KWA MADA
KARATASI YA KWANZA
Swali la 1: Sunnah na Hadithi

Swali hili lilihusu mada ya Sunnah na Hadithi na lilikuwa na vipengele
kumi (i-x) ambavyo vilijumuisha mada ndogo za Maana na Umuhimu wa
Sunnah na Hadithi za Mtume (s.a.w), Mafunzo ya Hadithi Zilizochaguliwa,
Historia ya Uandishi wa Hadithi na Uchambuzi wa Hadithi. Katika kila
kipengele, mtahiniwa alitakiwa kuchagua jibu sahihi kati ya majibu matano
(A-E) aliyopewa, kisha aandike herufi ya jibu hilo katika kijitabu cha
kujibia alichopewa. Kila kipengele kilikuwa na uzito wa alama 1, hivyo
swali lote lilikuwa na jumla ya alama 10.

Swali hili lilijibiwa na watahiniwa 46,676 (99.7%) kati ya watahiniwa
46,793 waliofanya mtihani huu. Takwimu zinaonesha kuwa watahiniwa
6,426 (13.8%) walipata alama 7 hadi 10 na miongoni mwao, watahiniwa 99
(0.2%) walipata alama zote 10. Vilevile, watahiniwa 31,602 (67.7%)
walipata alama 3 hadi 6, watahiniwa 8,045 (17.2 %) walipata alama 1 hadi
2 na watahiniwa 603 (1.3%) walipata alama 0. Chati namba 1 inaonesha
kufaulu kwa watahiniwa kwa asilimia.

Chati ya 1: Alama za Watahiniwa kwa Asilimia Katika Swali la 1

Uchambuzi uliofanywa katika majibu ya watahiniwa unaonesha kuwa
kiwango cha kufaulu kwa watahiniwa katika swali hili kilikuwa kizuri
kwani watahiniwa 38,028 (81.5%) kati ya waliojibu swali hili walipata
kuanzia alama 3 hadi 10. Watahiniwa waliopata alama za juu walikuwa na
maarifa ya kutosha katika mada za Sunnah na Hadithi. Vipengele ambavyo
kwa kiasi kikubwa walimudu kuchagua majibu sahihi ni (i), (ii ), (iii ), (iv),
(v), (vi), (vii) na (ix). Watahiniwa hao waliweza kujibu kwa usahihi kwa
sababu, vipengele vingi vinafundishwa darasani, katika vyuo ya Kiislamu
(madrasa) na misikitini.

Kipengele cha (i) kiliwapima watahiniwa kuelewa maana ya istilahi
‘Mutafakun alayhi’ ambapo jibu sahihi lilikuwa ni C (Hadithi
inayopatikana katika kitabu cha Imamu Bukhari na Muslim) ambapo
watahiniwa wengi walichagua jibu hilo. Hata hivyo baadhi ya watahiniwa
walichagua jibu la B (Hadithi iliyopokelewa na maimamu wote wa Hadithi)
badala ya jibu la C. Watahiniwa hao walidhani kuwa jibu sahihi ni B kwa
kuwa limetaja maimamu wote wa Hadithi wakiwemo Bukhari na Muslim.

Kipengele cha (ii) kiliuliza kuhusu kazi kubwa ya Sunnah na Hadithi katika
maisha ya mwanadamu ambapo jibu sahihi lilikuwa ni A (kuchambua na
kufafanua waziwazi Qur’an tukufu). Pia katika kipengele hiki watahiniwa
wengi walichagua jibu sahihi kwa sababu walikuwa na uelewa wa Sunnah
na Hadithi za Mtume (s.a.w) ndizo ambazo zinatumika katika kutafsiri

Qur’an. Baadhi ya watahiniwa walioshindwa kujibu kipengele hiki
walichagua jibu la C (kueleza sifa za Mtume (s.a.w) badala ya jibu sahihi
ambalo ni A, kwa sababu walitafsiri sifa za Mtume (s.a.w) kama matendo
yake ambayo huwasilishwa kupitia Sunnah na Hadithi.

Kipengele cha (iii) kiliuliza jina la mwandishi mashuhuri wa Hadithi katika
kipindi cha Tabi’ina ambapo jibu lilikuwa E (Imamu Malik). Watahiniwa
wengi walimudu kuchagua jibu sahihi katika kipengele hiki kwa kuwa
walikuwa na kumbukumbu nzuri ya waandishi wa Hadithi kwa vipindi
tofauti katika historia ya Uislamu. Baadhi ya watahiniwa walichagua C
(Imamu Muslim) na wengine D (Imamu Bukhari) badala ya jibu sahihi la E
(Imamu Malik). Sababu haswa iliyowavutia watahiniwa hawa kuchagua
majibu haya ambayo hayakuwa sahihi ni kwa kuwa walivutiwa na
umaarufu wa Bukhari na Muslim kwa kuwa wote wawili ni maarufu katika
tasnia ya Hadithi lakini walisahau kuwa swali liliuliza kuhusu mwandishi
katika Kkipindi cha Tabi’ina, wakati Bukhari na Muslim ni miongoni mwa
wanazuoni sita waliokusanya na kuandika Hadithi katika Kipindi cha Tabi’i
Tabi’ina.

Kipengele cha (iv) kilimtaka mtahiniwa kuchagua kipindi ambacho kitabu
mashuhuri Al-Muwatta kiliandikwa. Kipengele hiki kilikuwa na kufaulu
kuzuri ambapo watahiniwa wengi walichagua jibu sahihi la B (Tabi’ina).
Hata hivyo baadhi ya watahiniwa walichagua C (Tabii Tabi’ina) ambalo
halikuwa sahihi badala ya B. Watahiniwa hao walichagua jibu hili lisilo
sahihi kwa sababu walishindwa kutofautisha vipindi vya Tabi’ina na Tabi’i
Tabi’ina na hivyo kushindwa kujua hasa ni kipi Kipindi sahihi
kilipoandikwa kitabu cha Al-Muwatta.

Vipengele vya: (v) kilichohusu aina kuu mbili za Hadithi ambapo jibu
sahihi lilikuwa C (Nabawiyyah na Qudusy), (vi) kilichouliza maana ya
Sunnah kisheria na jibu sahihi lilikuwa D (matendo ya Mtume (s.a.w)
ambayo ni sehemu ya utume wake), (vii) kilichohusu mafunzo ya Hadithi
ambapo jibu sahihi lilikuwa E (ni wajibu kuleta toba pale tu mja
anapokosea na (ix) kilichohusu jina la Swahaba mashuhuri aliyehifadhi
Hadithi nyingi za Mtume (s.a.w) ambapo jibu sahihi lilikuwa A (Abu
Hurayra), ni vipengele ambavyo vilikuwa na kufaulu kuzuri sana.
Watahiniwa wengi walimudu kuchagua majibu sahihi katika vipengele hivi
kwa sababu watahiniwa walielewa mada vizuri. Wale ambao walishindwa

kuchagua majibu sahihi katika vipengele hivi hawakuwa na uelewa juu ya
kile walichoulizwa na hivyo kuamua kubahatisha kuchagua herufi ya jibu
lolote na kupata alama 0 katika kipengele husika.

Kwa upande mwingine, kulikuwa na watahiniwa ambao hawakuwa na
maarifa ya kutosha ya mada za Sunnah na Hadithi, hivyo walipata alama za
chini au alama 0 kwa sababu hawakuweza kuchagua majibu sahihi kwa
vipengele vingi au vyote vya swali hili. Vipengele ambavyo watahiniwa
wengi hawakuweza kufanya vizuri katika swali hili ni vipengele vya (viii)
na (x).

Katika kipengele (viii) kinachohusu matukio yaliyoonesha umuhimu wa
kuzitumia Hadithi za Mtume (s.a.w), watahiniwa wengi hawakufanya
vizuri na wengi wao walichagua D (kutofautiana kwa maswahaba kuhusu
usomaji wa Qur’an), badala ya jibu sahihi la E (kutofautiana kwa
maswahaba kuhusu mahali gani azikwe Mtume (s.a.w) baada ya kufariki
kwake). Sababu ya watahiniwa kuchagua D badala ya E ni kurejea kwao
katika mada ya Qur’an inayoeleza tofauti ya usomaji wa Qur’an
iliyojitokeza wakati wa ukhalifa wa Uthmani. Lakini pia wapo waliochagua
kipengele A (mzozo kuhusu nani awe kiongozi wa Waislamu baada ya
kutawafu Mtume (s.a.w), kwa sababu walivutiwa na mada maarufu ya
Tarekh ya mjadala wa namna ya kupata kiongozi baada ya kutawafu
Mtume (s.a.w). Hii inaonesha kuwa watahiniwa hao hawakuwa na uelewa
mzuri wa mada ya maana na umuhimu wa Hadithi.

Pia watahiniwa wengi hawakufanya vizuri katika kipengele (x) ambacho
kilikuwa kimeuliza matumizi ya istilahi ‘takriri’ katika elimu ya Hadithi.
Katika Kipengle hiki watahiniwa wengi walichagua A (vitendo alivyokuwa
akivifanya Mtume (s.a.w) kila siku), badala ya jibu sahihi ambalo ni E
(Hadithi inayoelezea makosa yaliyokuwa yakirudiwa kufanywa sana na
maswahaba wa Mtume (s.a.w). Sababu ya watahiniwa hawa kufanya
vibaya katika kipengele hiki ni kutokuwa na maarifa ya kutosha juu ya kile
kilichoulizwa na hivyo wakaamua kutumia neno takriri katika matumizi ya
maana ya lugha ya Kiswahili badala ya kutumia katika muktadha wa Elimu
ya Hadithi, hivyo kuchagua jibu lisilo sahihi la A.



2.1.2 Swalila 2: Qur’an

Swali hili lilihusu mada za Qur’an na mtahiniwa alitakiwa kuoanisha
vipengele ishirini (A - T) kutoka orodha B, na sentensi kumi na tano (i) -
(xv) kutoka orodha A kisha aandike herufi ya jibu sahihi katika kijitabu cha
kujibia. Mada za Qur’an zilizopimwa katika sehemu hii ni kushuka na
kuhifadhiwa Qur’an, ithibati ya Qur’an kuwa ni kitabu cha Allah (s.w) na
kusoma na kuhifadhi mafunzo ya Sura zilizochaguliwa.

Swali lilijibiwa na watahiniwa 46,566 (99.5%) kati ya watahiniwa 46,793
waliofanya mtihani huu. Takwimu zinaonesha kuwa watahiniwa 3,486
(7.5%) walipata alama 10 hadi 15 na miongoni mwao watahiniwa 5
walipata alama zote 15 za swali hili. Watahiniwa 20,372 (43.7%) walipata
alama 5 hadi 9, watahiniwa 19,093 (41%) walipata alama 1 hadi 4, na
watahiniwa 3,615 (7.8%) walipata alama 0. Chati namba 2 inaonesha
kufaulu kwa watahiniwa kwa asilimia.

Chati ya 2: Alama za Watahiniwa kwa Asilimia Katika Swali la 2

Uchambuzi uliofanywa katika majibu ya watahiniwa kwa swali hili
unaonesha kuwa kiwango cha kufaulu ni cha wastani kwa kuwa
watahiniwa 23,858 (51.2%) waliojibu swali hili walipata alama 5 hadi 15.
watahiniwa 3,486 (7.5%) waliopata alama za juu (10 hadi 15) walikuwa na
uelewa wa mada ndogo za Qur’an zilizoulizwa katika swali hili, hivyo

walikuwa na maarifa ya kutosha kuweza kuoanisha kwa usahihi vipengele
vingi vya swali hili.

Kipengele (ii) chenye aya inayosema “Wala si kauli ya mtunga mashairi.
Ni machache sana mnayoyaamini” (69:41) ni miongoni mwa vipengele
ambavyo watahiniwa walifanya vizuri. Jibu la kipengele hiki lilikuwa
herufi E (Udhaifu wa madai ya wapinzani dhidi ya Qur'an). Kwa wale
ambao hawakuoanisha kipengele hiki kwa usahihi, baadhi yao walioanisha
na herufi F (Qur’an inafanana na mashairi) ambalo halikuwa jibu sahihi.
Uchaguzi huu ulitokana na watahiniwa hao kuvutika na neno mashairi
lililotajwa katika herufi F kwa kuwa aya iliyopo kipengele (ii) imetaja neno
mtunga mashairi.

Katika kipengele (x) chenye aya inayosema “Hakika tumeteremsha (hii
Qur'an) katika usiku wa cheo” (97:1) ni miongoni mwa vipengele ambavyo
watahiniwa walifanya vizuri. Jibu la kipengele hiki lilikuwa herufi A
(kuteremshwa kwa Qur an kutoka Lauhil mahfudh hadi mbinguni). kwa
wale ambao hawakuoanisha kipengele hiki kwa usahihi, baadhi yao
walioanisha na herufi Q (Ni muhimu kuutukuza mwezi wa Ramadhani)
ambalo halikuwa jibu sahihi. Kinachoonekana kuwa sababu ya watahiniwa
kuchagua jibu hili ambalo halikuwa sahihi ni kwa kuwa walihusianisha
usiku wa cheo na mwezi wa Ramadhani.

Uchambuzi zaidi wa majibu ya watahiniwa unaonesha kuwa hawakufanya
vizuri katika kipengele cha (iii) kinachohusu Qur’an kutokuwa na shaka
ndani yake, cha (vi) kinachuhusu uthibitisho kuwa Qur’an ni kitabu cha
Allah (s.w), cha (xi) kinachohusu Suratil-Lahab, cha (xii) uovu wa shetani
na (xiii) ithibati ya Qur’an.

Katika kipengele (iii) baadhi ya watahiniwa walishindwa kuoanisha kwa
usahihi. Watahiniwa hao walioanisha kipengele hiki na maelezo toka herufi
B (Qur’an ni maneno ya Allah (s.w)) wakati jibu sahihi lilikuwa kutoka
herufi K (Dhana kuwa Mtume aliiacha Qur’an katika makozi ya mitende,
mawe na mifupa ni dhaifu). Sababu ya watahiniwa hao kukimbilia
kuoanisha kipengele hiki na jibu la herufi B ni kutokana na aya iliyopo
katika kipengele cha (iii) inayosema “hiki ni kitabu kisichokuwa na shaka
ndani yake, ni uongozi kwa wamchao Mwenyezi Mungu” (2:2).



Watahiniwa walipoona kuwa Qur’an ni kitabu kisichokuwa na shaka ndani
yake walivutiwa na jibu la herufi B (Qur’an ni maneno ya Allah (s.w)).

Katika Kkipengele (vi) watahiniwa wengi walishindwa kuoanisha kwa
usahihi. Sababu za watahiniwa kushindwa kuoanisha kwa usahihi kipengele
(vi) ni kuwa jibu la kipengele hiki walitumia katika kipengele cha (iii)
ambalo ni B (Qur’an ni maneno ya Allah (s.w)) na hivyo, hapakuwa na jibu
lingine muafaka la kuoanisha na kipengele hiki cha (vi). Hii ina maana
kuwa, watahiniwa karibu wote walioshindwa kipengele hiki cha (vi) pia
walishindwa kipengele (iii) kwa sababu walichagua majibu ya vipengele
hivi kwa kuvibadilisha.

Katika kipengele (xi) ambacho kinajumuisha aya inayosema ‘“Pana
kuangamia mikono miwili ya Abu Lahab! Naye amekwisha angamia”
(111:1), jibu lilikuwa N (Utabiri wa Qur’an na kutokea kweli). Watahiniwa
wengi walishindwa kuoanisha kipengele hiki kwa usahihi. Wengi
walikioanisha kipengele hiki na herufi T inayosema “Qur’an inapingana na
vitendo vya viumbe waovu” badala ya N ambalo ndilo lilikuwa jibu sahihi.
Watahiniwa hawa walivutika na T kwa kuioanisha na Abu Lahab kwa
kuwa historia inaonesha kuwa alikuwa kiumbe muovu.

Katika kipengele (xii) kilichokuwa na aya inayosema “Kwa yakini shetani
ni adui yenu: basi mfanyeni adui kwani analiita kundi lake liwe katika watu
wa motoni” (35:6) pia watahiniwa wengi walishindwa kuoanisha kipengele
hiki kwa usahihi. Jibu lake lilikuwa T (Qur’an inapingana na vitendo vya
viumbe waovu) lakini watahiniwa hao walioanisha na herufi P (Ibilisi
alimrubuni baba yetu Adamu (a.s). Watahiniwa walihusisha kimakosa neno
shetani lililotumika katika kipengele (xii) na neno Ibilisi katika herufi P, na
hivyo kuchagua jibu lisilo sahihi.

Katika Kkipengele (xiii) chenye aya inayosema “Ewe Mtume kwa nini
unaharamisha alichokihalalisha Mwenyezi Mungu? unatafuta radhi za wake
zako.... (66:1) ni miongoni mwa vipengele ambavyo watahiniwa
hawakufanya vizuri. Jibu la kipengele hiki lilikuwa herufi H (Ushahidi wa
wazi kuwa Qur’an haikutungwa na Mtume (s.a.w). Hata hivyo watahiniwa
wengi hawakuoanisha kipengele hiki kwa usahihi kwa sababu hawakuwa
na maarifa ya kutosha kuhusu mada ya Qur’an iliyoulizwa katika kipengele
hiki na hivyo walichagua herufi za majibu tofauti tofauti.

2.1.3 Swali la 3: Tawhiid

Swali hili lilikuwa na vipengele vya (a), (b), na (c) na lilihusu mada za
Tawhiid. Katika kila kipengele, mtahiniwa alipewa sentensi tano zilizo
changanywa na alitakiwa kuzipanga sentensi hizo katika mtiririko wenye
kuleta maana. Kipengele (a) kilijumuisha sentensi tano za maana Yya
kuamini Qadar ya Mwenyezi Mungu. Kipengele (b) kilihusu Kuamini
mitume wa Mwenyezi Mungu na kipengele (c) kilijumuisha Dhana ya
Elimu katika Uislamu. Kila kipengele kilikuwa na alama tano. Alama zote
za swali jumla zilikuwa 15.

Swali hili lilijibiwa na watahiniwa 46,493 (99.4 %) kati ya watahiniwa
46,793 waliofanya mtihani huu. Takwimu zinaonesha kuwa watahiniwa
waliopata alama 10 hadi 15 walikuwa 2,885 (6.2 %) na miongoni mwao
watahiniwa 130 (0.3%) walipata alama zote 15 za swali hili. Vilevile
watahiniwa 19,493 (41.9%) walipata alama 5 hadi 9, watahiniwa 21,289
(45.8%) walipata alama 0.5 hadi 4 na watahiniwa 2,826 (6.1%) walipata
alama 0. Chati Namba 3 inaonesha kiwango cha kufaulu kwa watahiniwa
kwa asilimia.

Chati ya 3: Alama za Watahiniwa kwa Asilimia Katika Swali la 3

Kwa ujumla, kiwango cha kufaulu kwa watahiniwa katika swali hili
kilikuwa cha wastani kwani watahiniwa 22,378 (48.1%) walipata kati ya

alama 5 hadi 15. Hii inatokana na ukweli kuwa baadhi ya watahiniwa
walipanga kwa usahihi kipengele cha (c) lakini walishindwa kupanga kwa
usahihi kipengele (a) na (b), hatimaye kupata alama za wastani.
Watahiniwa 2,885 (6.2%) walipata alama za juu (alama 10 hadi 15) kwa
sababu walikuwa na uelewa wa kutosha wa mada za Tawhiid hivyo
waliweza kupanga sentensi kwa usahihi katika vipengele vyote vitatu.

Katika kipengele (c), watahiniwa wengi waliweza kupanga sentensi kwa
usahihi kwa kuwa waliulizwa aya tano za mwanzo za suratul Alag ambazo
zinasomeshwa maeneo ya mada mbalimbali ikiwemo historia ya
kushushwa Qur’an, Mtazamo wa Uislamu juu ya elimu, maandalizi ya
kimafunzo ya Mtume (s.a.w) na ndio wahyi wa kwanza kumshukia Mtume
(s.a.w). Kwa kuwa aya hizi husomwa na watahiniwa mara kwa mara hata
wanapokuwa katika mazingira yasiyo ya darasani, imekuwa rahisi kwao
kuzipanga katika mtiririko wake.

Katika kipengele cha (a), watahiniwa wengi hawakumudu kupanga sentensi
kwa usahihi. Watahiniwa hao walipewa sentensi 5 za aya ya 57:22-23
zinazozungumzia mada ya kuamini Qadar katika maisha ya kila siku
ambapo, ili mtahiniwa aweze kuzipanga kwa usahihi, ilimlazimu kuwa na
maarifa ya kutosha kuhusu aya zinazozungumzia mada ya Qadar na pia
awe amezihifadhi aya hizo, hali ambayo watahiniwa wengi walikuwa
hawana. Hivyo, wengi hawakumudu kuzipanga sentensi hizi kwa usahihi
kwani zilihitaji maarifa ya kutosha ili kuzipanga kwa usahihi na sio
kubahatisha.

Pia katika kipengele cha (b), watahiniwa wengi hawakumudu kupanga
sentensi kwa usahihi. Katika kipengele hiki watahiniwa walipewa sentensi
5 za aya ya 19:42-46 zinazozungumzia mada ya kuamini kuwepo
Mwenyezi Mungu kutokana na maisha ya Nabii Ibrahim (a.s). Il
mtahiniwa aweze kuzipanga kwa usahihi, ilimlazimu kuwa na maarifa ya
kutosha kuhusu aya zinazozungumzia maisha ya Nabii Ibrahim (a.s) na
baba yake. Pia ilibidi awe amezihifadhi aya hizo, maarifa ambayo
watahiniwa wengi walikuwa hawana, na hivyo kutomudu kuzipanga
sentensi hizo kwa usahihi.

2.1.4 Swali la 4 Fighi

Swali hili lilikuwa na mada za Fighi na lilikuwa na vipengele 15 (a - o).
Kila kipengele kilibeba uzito wa alama 2. Hivyo, swali zima lilikuwa na
jumla ya alama 30. Mtahiniwa alitakiwa kujibu kwa kifupi maswali yote
yaliyomo katika vipengele hivi. Mada za Fighi zilizotahiniwa katika swali
hili ni pamoja na Kufunga Mwezi wa Ramadhani (a na m), Hija (b), Ndoa
katika Uislamu (c na h), Uchumi katika Uislamu (d na n), kudhibiti uzazi
katika Uislamu (e), Siasa na Uendeshaji wa Dola (f), Misingi ya Maadili
katika Uislamu (g), Talaka na Eda (i na ), Shahada (j), Sheria katika
Uislamu (k) na Kusimamisha Swala za Jamaa (0).

Swali hili lilijibiwa na watahiniwa 46,535 (99.4%) kati ya watahiniwa
46,793 waliofanya mtihani huu. Watahiniwa 304 (0.7%) walipata alama
19.5 hadi 25.5, watahiniwa 22,826 (49.1%) walipata alama 8.8 hadi 19 na
watahiniwa 23,405 (50.3%), walipata alama O hadi 8.5 ambapo miongoni
mwao watahiniwa 430 (0.9%) walipata alama 0. Chati namba 4 inaonesha
kufaulu kwa watahiniwa kwa asilimia.

Chati ya 4: Alama za Watahiniwa kwa Asilimia Katika Swali la 4.

Kiwango cha kufaulu kwa watahiniwa katika swali hili ni cha wastani
kwani watahiniwa 23,130 (49.7%) kati ya waliojibu swali hili walipata
alama 9 hadi 29. Watahiniwa waliopata alama za juu waliweza kujibu swali

hili kwa usahihi katika vipengele vingi vya swali, kwa kuwa mada nyingi

za swali hili zimegusa maisha ya kila siku ya Muislamu. Watahiniwa hao
wameonesha uelewa mzuri wa matakwa ya swali na kuweza kujibu kwa
usahihi vipengele vingi vya swali hili. Inaonesha kuwa baadhi ya mada za
Fighi katika vipengele vya swali vilifundishwa na kueleweka vizuri.
Watahiniwa hao walifanya vizuri katika vipengele vya (a) Funga, (b) Hija,
(f) Siasa na Uendeshaji wa Dola ya Kiislamu, (g) Misingi ya Maadili katika
Uislamu na (i) Talaka na Eda. Katika vipengele hivyo, watahiniwa hao
waliweza kutoa majibu kwa usahihi.

Uchambuzi zaidi wa majibu ya watahiniwa unaonesha kuwa, Kkatika
kipengele cha (m) kufaulu kwake kulikuwa ni wastani. Kipengele hiki
kilikuwa na sehemu mbili, sehemu ya (i) ilimtaka mtahiniwa kutoa fatwa
juu ya mtu aliyekula daku akidhani kuwa bado ni usiku lakini imeshaingia
alfajiri: ambapo mtu huyo anawajibika kujizuia na yanayofutarisha (kula na
kunywa) mpaka kutua jua, na atawajibika kuilipa siku hiyo baada ya
kumalizika kwa mwezi wa Ramadhani. Baadhi ya watahiniwa walishindwa
kutoa fatwa kwa usahihi na walibuni fatwa za maelezo mbalimbali.
Watahiniwa hao walijibu kuwa: Atatakiwa kusukutua mdomo wake na
kunuia kufunga hapo hapo, Anatakiwa aache kula palepale na funga yake
inakubalika, mtu huyu ataendelea kufunga kwani hakukusudia, ni Sunnah
na aendeleze Sunnah yake. Katika sehemu ya (ii) inayohusu mtu aliyekula
kwa kusahau katika mchana wa Ramadhani, watahiniwa wengi walitoa
fatwa sahihi kwamba funga yake itakubalika na hatowajibika kuilipa siku
hiyo.

Uchambuzi zaidi uliofanywa kwenye majibu ya watahiniwa katika swali
hili unaonesha kuwa, baadhi ya watahiniwa walishindwa kujibu swali hili
kwa usahihi katika vipengele vya (c), (d), (e), (h), (i), (j), (k), (I) na (0) na
hivyo kupata alama hafifu (0 hadi 8.5). Vipengele hivyo vilitahini Ndoa,
Uchumi katika Uislamu, Kudhibiti uzazi, Talaka na Eda, Shahada, Sheria
katika Uislamu na Swala.

Kipengele (c) kilitathmini mada ya ndoa ambapo mtahiniwa alitakiwa
aandike tafsiri ya aya inayoeleza lengo la ndoa ambalo ni kuleta utulivu
kati ya mume na mke. Watahiniwa hao walionesha kutokuwa na
kumbukumbu za kutosha ambapo wengi walitoa majibu ya kubahatisha
kama vile: na muoane, mzaliane kujaza ulimwengu, na nimewaruhusu kuoa
wanawake mnaowapenda, Allah (s.w) amesema ndoa ni nusu ya dini, enyi

waumini mnataka kuwa pamoja ndoa ni sehemu ya utulivu, arijalu
kawamuna alaa nisaai. Inaonesha kuwa watahiniwa wengi walishindwa
kuihifadhi aya hii ambayo inasomeshwa katika mada ya ndoa na
kusababisha kushindwa kuandika tafsiri yake.

Kipengele cha (d) kilitahini uchumi katika Uislamu, ambapo mtahiniwa
alitakiwa aoneshe tofauti iliyopo kati ya mtazamo wa uchumi wa Kiislamu
na ule usio wa Kiislamu kuhusu dhana ya bidhaa katika biashara.
Watahiniwa wengi walionesha kutokuwa na uelewa wa kipengele hiki.
Watahiniwa hao walieleza kuwa: kumuamini Allah (s.w) katika maendeleo
ya biashara, mtazamo wa Kiislamu ni mkubwa kimaendeleo, uchumi wa
Kiislamu unaamini kuwa kila mali ni za Allah (s.w) na usio wa Kiislamu
wanaamini kuwa mali ni zao, mtazamo wa Kiislamu ni kuondoa riba ila
uchumi usio wa Kiislamu hufanya. Watahiniwa wengine, japo walionekana
kuelewa matakwa ya swali, lakini walieleza tofauti iliyopo kati ya mfumo
wa Uislamu na usio wa Kiislamu katika dhana nyingine kama dhana ya
mali, dhana ya uadilifu katika utumiaji na dhana ya mafanikio badala ya
tofauti iliyopo kati ya mtazamo wa uchumi wa Kiislamu na ule usio wa
Kiislamu kuhusu dhana ya bidhaa katika biashara. Pia wapo watahiniwa
ambao walionekana hawakuwa na uelewa wa mada ya kipengele cha swali
hili, kwa hiyo walishindwa kujibu.

Kipengele cha (e) kilitahini kudhibiti uzazi katika Uislamu ambapo
mtahiniwa alitakiwa kutaja sababu mbili kwa nini sera za kudhibiti uzazi
haina nafasi katika Uislamu. Watahiniwa wengi katika kipengele hiki
walionesha kutokuwa na maarifa na hivyo kutoa majibu ya kubuni kama
vile Mwenyezi Mungu (s.w) kaumba wanadamu ili wajaze dunia,
Mwenyezi Mungu (s.w) ndie mtoaji wa watoto, ni dhambi kudhibiti uzazi
katika Uislamu, inaweza kusababisha uhasama katika ndoa, ni kinyume na
mafundisho ya Mtume (s.a.w). Kwa kuwa majibu haya sio sahihi,
watahiniwa hao hawakupata alama kwenye kipengele hiki.

Kipengele cha (h) kilitahini mada ya Ndoa katika Uislamu, ambacho
kilimtaka mtahiniwa kutoa maana ya istilahi zinazotumika katika ndoa ya
Kiislamu za ‘ijabu’ na ‘'kabuli'. ljabu ni maneno anayosema Walii
kumwambia mume anayeoa wakati wa kufunga ndoa, kabuli ni maneno
anayosema mume ya kukubali kumuoa binti anayetaka kumuoa wakati wa
kufunga ndoa. Hata hivyo, inaonesha watahiniwa wengi hawakuwa na

maarifa ya kutosha kuhusu istilahi hizi na hivyo kushindwa kujibu kwa
usahihi kipengele hiki. Wapo baadhi ya watahiniwa walilielewa neno ijabu
kama vazi (hijabu) linalovaliwa na wanawake ambapo wengi waliokosa
kipengele hiki walikuwa na uelewa huo na walijibu neno kabuli kama
kaburi (shimo la kuzikia maiti) na wengine walibadilisha maana ya ijabu
kuweka katika kabuli na maana ya kabuli katika ijabu. Vilevile, wapo
ambao neno ijabu waliandika kuwa ni mfungaji ndoa na kabuli ni muoaji.
Pia wapo watahiniwa ambao waliamua kubuni majibu yasiyo na uhusiano
kabisa na istilahi hizi kama vile: ijabu ni aina ya talaka ambayo mwanamke
huomba na kabuli ni aina ya talaka ambayo hutolewa na mwanaume.
Watahiniwa wengine walishindwa kujibu swali hili na hivyo kuliacha
kabisa.

Kipengele cha (j) kilitahini mada ya shahada ambapo mtahiniwa alitakiwa
afafanue kauli inayosema: “Hapana Mola apasaye kuabudiwa kwa haki ila
Allah (s.w)” katika utendaji wa maisha ya kila siku. Jibu lake likiwa ni
kuahidi kuwa Muislamu ataishi maisha yake yote kwa kumtii Allah (s.w)
kwa kutekeleza maamrisho yake na kuacha makatazo yake. Watahiniwa
waliojibu kipengele hiki walionesha kutokuwa na uelewa wa swali hili na
kutoa majibu ya kubuni kama vile: takrima aliyokirimiwa mwanadamu,
Mtume wa Mwenyezi Mungu (s.w) ndiye kielelezo cha kujua Mungu yupo
au hayupo, kila anachofanya mwanadamu kinatokana na Allah (s.w) na
umbile la mwanadamu linatokana na jina la Allah (s.w). Wapo watahiniwa
wengine ambao badala ya kufafanua kauli, wameeleza sababu za kwanini
Allah (s.w) ni yeye pekee anayepaswa kuabudiwa, kwa mfano: hakuna
anayeweza kuabudiwa isipokuwa ni Allah (s.w) ambaye ndiye
anayetuwezesha katika maisha yetu ya kila siku na ndiye anayeabudiwa
katika Swala tano.

Kipengele cha (k) kilitahini mada ya sheria katika Uislamu ambapo
mtahiniwa alitakiwa ataje masharti mawili ya kuthibiti kosa la zinaa katika
sharia ya Kiislamu. Jibu lake likiwa (i) Kupatikana kwa uthibitisho kutoka
kwa mashahidi wanne walioshuhudia kitendo hicho. (ii) Kukiri kosa kwa
mzinifu mwenyewe. Watahiniwa wengi katika kipengele hiki hawakufanya
vizuri japo walionekana kuwa na uelewa wa mada hii lakini neno kuthibiti
walilitafsiri kama kudhibiti. Kwa hiyo, walio wengi walikuja na majibu ya
kuonesha namna ya kudhibiti uzinifu ambayo ni: adhabu ya viboko mia

2.15

kwa mzinifu asiyeoa au kuolewa na kupigwa mawe hadi kufa kwa aliyeoa
au kuolewa na Uislamu kuhimiza watu kuoa.

Kipengele cha (l) kilitahini mada ya talaka na eda ambapo mtahiniwa
alitakiwa kuonesha tofauti iliyopo kati ya muda wa kukaa eda kwa
mwanamke aliyefiwa na mume hali ya kuwa ni mjamzito na yule aliyefiwa
na mume akiwa ana mtoto mchanga anayenyonyesha. Jibu lilikuwa: muda
wa eda kwa mwanamke aliyefiwa na mume hali ya kuwa ni mjamzito ni
mpaka atakapojifungua na kwa yule asiyekuwa mjamzito ni miezi 4 na
siku 10. Kipengele hiki ni moja ya vipengele ambavyo watahiniwa wengi
hawakufanya vizuri. Wapo watahiniwa ambao waliweza kuonesha muda
wa eda ya mwanamke ambaye mume amekufa na kumuacha na mimba
lakini wakashindwa kuonesha muda ya mwanamke aliyeachwa na mtoto
mchanga. Miongoni mwa majibu yao ni kuwa muda wa eda ya mwanamke
aliyeachwa na mtoto mchanga eda yake huisha mtoto atakapoanza
kutambaa au atakapofikisha miaka miwili au atakapoacha kunyonya.

Kipengele cha (o) kilitahini mada ya Swala na mtahiniwa alitakiwa
kuandika tafsiri ya Hadithi inayoonesha umuhimu wa kuswali Swala ya
jamaa msikitini. Jibu ni kuwa Mtume (s.a.w) amesema, “Swala
inayoswaliwa kwa jamaa malipo yake ni bora zaidi mara ishirini na saba
(27) kuliko malipo ya Swala (hiyo hiyo) inayoswaliwa bila jamaa’’.
Uchambuzi uliofanyika katika majibu ya watahiniwa katika kipengele hiki
umebaini kuwa kufaulu kwa watahiniwa katika kipengele hiki ni dhaifu
sana na wengi wao walipata alama 0. Watahiniwa wengi sana hawakujibu
kipengele hiki na hata wale wachache waliojaribu kujibu kipengele hiki
waliandika majibu ya kubuni yasiyokuwa Hadithi ya Mtume (s.a.w). Mfano
mtahiniwa mmoja aliandika: kukuza Uislamu na kuwalinda waja na
machafu katika jamii, hakika Mwenyezi Mungu amekuamrisheni kufanya
ibada kwani Swala ya jamaa ambayo alikuwa akiifanya Mtume (s.a.w)
“hakika umoja ni muhimu katika Swala ya ljumaa ili sala zenu zipokelewe
mapema. Inaonekana watahiniwa wengi hawana ujuzi wa mada ya Hadithi
zilizoteuliwa hasa Hadithi zinazozungumzia Swala ya Jamaa.

Swali la 5 Tarekh

Swali hili lilihusu mada za Tarekh na watahiniwa walitakiwa kuchagua
neno au kifungu cha maneno (i - xxx) ili kukamilisha sentensi (a - 0) kwa

usahihi. Mada za Tarekh zilizotahiniwa ni pamoja na Dhana juu ya
Historia, Kulingania Uislamu Makka, Historia ya Mitume Walioteuliwa,
Uanzishwaji wa Dola ya kiislaamu Madina, Uendeshaji wa Dola ya
Kiislamu Madina, Ukuaji na Uendeshaji wa dola ya Kiislamu wakati wa
Makhalifa wanne Waongofu, Ushindi wa Waislamu (Fat-hu Makka) na
Upinzani dhidi ya Dola ya Kiislamu. Swali hili lilikuwa na vipengele 15 na
kila kimoja kilikuwa na alama 2 ambapo jumla ya alama zote za swali
zilikuwa 30.

Swali hili lilijibiwa na watahiniwa 46,544 (99.5%) kati ya watahiniwa
46,793 waliofanya mtihani huu. Takwimu zinaonesha kuwa watahiniwa
7,275 (15.6%) walipata alama kati ya 20 hadi 30 na miongoni mwao
watahiniwa 37 (0.1%) walipata alama zote 30 za swali hili. Watahiniwa
24,694 (53.1%) walipata alama 9 hadi 19, watahiniwa 13,828 (29.7%)
walipata alama 1 hadi 8, na watahiniwa 747 (1.6%) walipata alama 0. Chati
namba 5 inaonesha kufaulu kwa watahiniwa kwa asilimia.

Chati ya 5: Alama za Watahiniwa kwa Asilimia Katika Swali la 5

Kiwango cha kufaulu kwa watahiniwa katika swali hili ni kizuri, kwani
watahiniwa 31,969 (68.7%) walipata alama Kkati ya 9 hadi 30. Watahiniwa
waliofaulu kwa kiwango cha juu waliweza kuchagua majibu sahihi na
kujaza nafasi zilizoachwa wazi kwa vipengele vingi vya swali hili. Hii
inaashiria kuwa watahiniwa hao walikuwa na maarifa ya kutosha katika
mada mbalimbali za Tarekh. Vipengele vilivyojibiwa kwa usahihi na

watahiniwa wengi ni (a), (d), (e), (), (), (D, (§), (k), (I) na (m). Katika
vipengele hivi, watahiniwa hao waliweza kuchagua majibu sahihi ili kujaza
nafasi zilizoachwa wazi.

Kipengele (a) kilihusu historia ya Bilali (r.a) kuhusu kuteswa kwake na
kukombolewa na Abubakar (r.a) kutoka katika utumwa. Kufaulu katika
kipengele hiki kulikuwa kwa wastani. Watahiniwa walitakiwa wachague
jina la Muislamu aliyekuwa anateswa sana na Swahaba aliyemkomboa
ambapo katika nafasi ya kwanza jibu lilikuwa ni (xxi) Bilali (r.a) na nafasi
ya pili jibu lilikuwa ni (ix) Abubakar (r.a). Watahiniwa walioshindwa
kuchagua majibu sahihi hawakuwa na maarifa ya kutosha kuhusu maisha
ya Bilali (r.a) na mateso waliyoyapata Waislamu katika kipindi cha Makka,
hivyo waliamua kuchagua majibu ya kubahatisha, kama vile (xiii) Omar
bin Abdul-aziz, (xxiii) Abu Sufiyani na (iii) Ismail (a.s).

Kipengele (d) kilihusu historia ya Adam (a.s) ya kuwa kabla hajaletwa
ulimwenguni alipewa elimu kama nyenzo maalum. Watahiniwa walitakiwa
wachague, majibu ambayo yanaonesha kuwa Adam (a.s) kabla ya kuletwa
ulimwenguni alipewa elimu kama nyenzo iliyomtofautisha na viumbe
wengine, ambapo katika sehemu ya kwanza ya kujaza, jibu lake lilikuwa
(viii) Elimu na sehemu ya pili jibu lilikuwa (xxvii) nyenzo. Katika
kipengele hiki watahiniwa wengi walichagua majibu sahihi na hivyo kuwa
na kufaulu kuzuri. Hata hivyo, kulikuwa na watahiniwa wachache ambao
walishindwa kuchagua majibu sahihi, hivyo walichagua majibu kwa
kubahatisha. Kwa mfano, katika sehemu ya kwanza jibu lilikuwa (viii)
elimu lakini wapo waliochagua jibu kama lbrahim, khalifa na sehemu ya
pili jibu lilikuwa (xxvii) nyenzo lakini wapo waliyochagua, Elimu, Khalifa.
Majibu haya yanaonekana kutokuwa na uhusiano wowote na jibu sahihi.

Kipengele (e) kilihusu mbinu walizokuwa wakitumia makurayshi wa
Makka katika kuudhofisha Uislamu usipige hatua. Watahiniwa wengi
walifaulu vizuri kipengele hiki. Majibu sahihi yalikuwa (xiv) kurubuni na
(xxvi) kuhonga. Watahiniwa wachache hawakuweza kuchagua majibu
sahihi na hivyo kupata alama 0. Mfano wa majibu waliyochagua
watahiniwa hao ni (iv) Muawiya, (xxiii) Abu sufiyani, (xxvii) nyenzo (xvii)
dada yake. Majibu haya yanaonesha kuwa watahiniwa hawa hawakuwa na
maarifa ya kutosha kuhusu mbinu za makurayshi katika kutaka kudhoofisha
Uislamu katika kipindi cha Makka.

Kipengele (f) kilihusu mkataba wa amani wa Hudaybia baina ya Mtume
(s.a.w) na makurayshi wa Makka ambapo majibu sahihi yalikuwa (xix)
Hudaibiya na (xxv) 6AH. Kwa ujumla kipengele hiki kilikuwa na kufaulu
kuzuri ambapo watahiniwa wengi walimudu kujaza majibu sahihi. Hata
hivyo, watahiniwa wachache hawakuweza kuchagua majibu sahihi kwa
sababu walibahatisha. Mfano wa majibu hayo ni Muawiya ambaye ni
swahaba na Ahzab ambavyo ni vita.

Kipengele (g) kilihusu kutaja makabila makubwa mawili ya waarabu
aliyoyakuta Mtume (s.a.w) alipohamia Madina ambayo yalikuwa na
uhasama wa muda mrefu. Majibu sahihi yalikuwa (vii) Aus na (xxviii)
Khazraji. Kwa ujumla kipengele hiki kilikuwa na kufaulu kuzuri ambapo
watahiniwa wengi walimudu kujaza majibu sahihi. Hata hivyo, watahiniwa
wachache hawakuweza kuchagua majibu sahihi kwa sababu walibahatisha.
Mfano wa majibu hayo ni kharaj, Muawiya, jizya na ahzabu. Inaonekana
watahiniwa hao hawakuwa na maarifa ya kutosha juu ya historia ya
Uislamu Madina.

Kipengele (i) kilitahini sababu zilizofanya Abubakar (r.a) kuchaguliwa
kuwa khalifa wa kwanza. Majibu sahihi yalikuwa (ix) Abubakar (r.a) na (x)
khalifa. Baadhi ya watahiniwa hawakuweza kuchagua majibu sahihi kwa
kuwa walikuwa hawana maarifa ya kutosha kuhusu historia ya Uislamu
wakati wa maswahaba wa Mtume (s.a.w) na hivyo kuamua kujaza majibu
ya kubahatisha. Mfano wa majibu hayo ni jizya, Bilal, Tawhiid, Salman Al-
farsy ambayo hayakuwa na ukaribu wowote na swali. Ni wazi kuwa
watahiniwa hawa hawakuwa na maarifa ya kutosha juu ya sababu
zilizofanya Abubakar (r.a) kuchaguliwa kuwa khalifa wa kwanza.

Kipengele (j) kilitahini historia ya mji wa Makka na muasisi wake ambapo
Majibu sahihi yalikuwa (xx) Ibrahim (a.s) na (iii) Ismail (a.s). Kwa ujumla
kipengele hiki kilikuwa na kufaulu kuzuri ambapo watahiniwa wengi
walimudu kujaza majibu sahihi. Hata hivyo, watahiniwa wachache
hawakuweza kuchagua majibu sahihi kwa sababu walibahatisha. Mfano
katika sehemu ya kwanza walichagua Allah (s.w), Banu Umayya, Tawhiid
badala ya Nabii Ibrahim (a.s), na katika sehemu ya pili walichagua Khazraj
na Banu umayya badala ya Ismail (a.s). Inaonekana wazi kuwa watahiniwa

hawa hawakuwa na maarifa ya kutosha juu ya historia ya mji wa Makka na
muasisi wake.

Kipengele (k) kilitahini lengo la kuletwa Mitume. Kwa ujumla kipengele
hiki kilikuwa na kufaulu kuzuri ambapo watahiniwa wengi walimudu
kujaza majibu sahihi ambayo ni (xxix) Allah (s.w) na (xvi) uadilifu. Hata
hivyo, watahiniwa wachache hawakuweza kuchagua majibu sahihi kwa
sababu walibahatisha hasa katika sehemu ya kwanza. Watahiniwa hawa
walichagua 5AH badala ya Allah (s.w), na katika sehemu ya pili majibu
waliyoyachagua ni Tawhiid na Elimu. Majibu haya mawili katika sehemu
hii ya pili yalikuwa yanashabihiana sana na jibu sahihi kwa kuwa lengo kuu
la kuletwa Mitume ni Tawhiid. Inaonekana wazi kuwa watahiniwa hawa
kwa kiasi fulani walikuwa na maarifa ila walishindwa kupambanua jibu
sahihi hasa baada ya kushabihiana kwa majibu.

Kipengele (m) Kkilitahini historia ya mwanadamu kuletwa kwake hapa
ulimwenguni ambapo majibu sahihi yalikuwa (x) khalifa na (ii) mwongozo.
Kwa ujumla kipengele hiki kilikuwa na kufaulu kuzuri ambapo watahiniwa
wengi walimudu kujaza majibu sahihi. Hata hivyo, watahiniwa wachache
hawakuweza kuchagua majibu sahihi kwa sababu walibahatisha. Mfano wa
majibu waliyochagua ni Elimu, Salman Al-farsy badala ya (x) khalifa na
(i) mwongozo. Inaonekana watahiniwa hawa hawakuwa na maarifa ya
kutosha juu ya historia ya mwanadamu kama ilivyoelezwa katika Qur’an na
Hadithi za Mtume (s.a.w).

Kipengele (o) kilihusu historia ya hatua za awali alizozichukua Mtume
(s.a.w) katika kujenga jamii ya Kiislamu Makka ambapo majibu sahihi
yalikuwa (xxx) Makka na (xi) Tawhiid. Kwa ujumla Kkipengele hiki
kilikuwa na kufaulu kuzuri ambapo watahiniwa wengi walimudu kujaza
majibu sahihi. Hata hivyo, watahiniwa wachache hawakuweza kuchagua
majibu sahihi kwa sababu hawakuwa na maarifa ya kutosha kuhusu historia
ya hatua za awali alizozichukua Mtume (s.a.w) katika kujenga jamii ya
Kiislamu Makka. Mfano wa majibu yao katika sehemu ya kwanza ni Surat
Taha, Omar bin Abdul Aziz, na 5A.H badala ya jibu sahihi ambalo ni
Makka. Pia katika sehemu ya pili ya kipengele hiki, watahiniwa wengi
hawakuweza kujibu kwa usahihi. Mfano wa majibu yao ni kama: uadilifu,
elimu, mwongozo na Salman Alfarsiy badala ya jibu sahihi ambalo ni
Tawhiid.

Uchambuzi zaidi uliofanywa kwenye majibu ya watahiniwa unaonesha
kuwa wapo baadhi ya watahiniwa waliofaulu kwa kiwango cha chini katika
swali hili. Sababu kubwa ya kufaulu kwa kiwango cha chini ni watahiniwa
kushindwa kuchagua majibu sahihi kwa baadhi ya vipengele na hivyo
kupata alama 0. Vipengele ambavyo watahiniwa wengi hawakufanya vizuri

ni: (b), (c), (h) na (n).

Kipengele (b) ni miongoni mwa vipengele ambavyo watahiniwa
hawakufanya vizuri. Watahiniwa walitakiwa kuonesha sababu za kusilimu
kwa Umar bin Khatab ambapo kulitokana na msisimko wa Qur’an (Surat
Taha) iliyokuwa ikisomwa na dada yake. Jibu lilikuwa (xvii) Dada yake na
(xviii) Surat Taha. Watahiniwa walikuwa na uelewa mdogo juu ya Historia
ya kusilimu Umar bin Khatab ambapo wengi walishindwa kuchagua majibu
sahihi. Watahiniwa hao walichagua kwa kubahatisha majibu yasiyo sahihi
kama vile: (xxi) Bilal, (xxx), Makka, (x) khalifa na (xxii) Surat-Tawba.

Kipengele (c) pia hakikufanywa vizuri na watahiniwa walio wengi.
Watahiniwa walitakiwa kuonesha ni nani aliyemshauri Mtume (s.a.w)
kuchimba handaki na vilikuwa ni vita gani. Ambapo jibu lake lilikuwa (vi)
Salman Al-farsy na (i) Ahzab. Badala ya kuchagua (vi) Salman Al-farsy
watahiniwa hao walichagua (ix) Abubakar (r.a) kwa kuwa wanajua
kwamba Abubakar (r.a) alikuwa mtu wa karibu na Mtume (s.a.w), na
vilevile alikuwa mshauri wake na sehemu ya pili ya kipengele hiki, ambapo
jibu lake lilikuwa (i) Ahzab walichagua majibu kwa kubahatisha kama vile
Kharaj, Jizya, 5AH, Hudaibiyya na Makka.

Vilevile watahiniwa hawakufanya vizuri katika kipengele (n) kilichowataka
kuonesha njia mbili za mapato zilizokuwa zinatumika katika Dola ya
Kiislamu wakati wa Mtume (s.a.w). Katika nafasi ya kwanza jibu lilikuwa
ni (xii) Jizya nayo ni kodi waliyolipa wasiokuwa Waislamu wanaume
wenye uwezo wa kuwa askari, na sehemu ya pili ya jibu la kipengele hiki
ilikuwa (v) kharaj ambayo ni kodi waliyolipa wasio Waislamu wenye
mashamba katika dola ya Kiislamu. Watahiniwa hao walishindwa
kuchagua majibu sahihi katika vipengle hivi kwa kuwa kodi zote mbili
jizya na kharaj zilikuwa zinalipwa na wasiokuwa Waislamu. Matokeo yake
Jizya waliweka mahali pa kharaj na kharaj mahali pa jizya.

20



2.2

221

KARATASI YA PILI
Swali la 1: Qur’an

Swali hili lilihusu mada ya Qur’an (Sura zilizoteuliwa), na lilikuwa na
vipengele viwili (a) na (b). Katika kipengele cha (a) mtahiniwa alitakiwa
kutoa sababu nne kwa nini mwanadamu anahitaji mwongozo kutoka kwa
Allah (s.w). Katika kipengele cha (b) mtahiniwa alitakiwa kutoa maelezo
kuhusu walioneemeshwa, waliokasirikiwa, na waliopotea.

Swali hili lilijibiwa na watahiniwa 27,673 (59.6 %) kati ya watahiniwa
46,412 waliofanya mtihani huu. Takwimu zinaonesha kuwa waliopata
alama 16.5 hadi 24 ni watahiniwa 695 ( 2.5 %), watahiniwa 9,038 (32.7 %)
walipata alama 7.5 hadi 16 na watahiniwa 17,940 (64.8%) walipata alama O
hadi 7 na miongoni mwao 2,095 (7.6 %) walipata alama 0. Chati nhamba 6
inaonesha kufaulu kwa watahiniwa kwa asilimia.

Chati ya 6: Alama za Watahiniwa kwa Asilimia Katika Swali la 1

Uchambuzi uliofanywa katika majibu ya watahiniwa unaonesha kuwa
kiwango cha kufaulu kwa watahiniwa katika swali hili ni cha wastani
kwani watahiniwa 9,733 (35.2%) kati ya waliojibu swali hili walipata
kuanzia alama 7.5 hadi 24. Watahiniwa 695 (2.5%), waliopata alama za juu
waliweza kutoa sababu zinazomlazimu mwanadamu kuhitaji mwongozo
kutoka kwa Allah (s.w) lakini pia waliweza kutoa maelezo kwa usahihi

kuhusu walioneemeshwa, waliokasirikiwa na waliopotea. Watahiniwa hao
walikuwa na maarifa ya kutosha katika mada ya Qur’an ya Sura
zilizoteuliwa, kwani waliweza kueleza kuwa: Allah ndie aliemuumba,
binadamu hana uwezo wa kujiundia utaratibu wa maisha, Mwanadamu
anaathiriwa sana na mazingira yake na milango ya fahamu anayoitumia
mwanadamu ina udhaifu mwingi. Vilevile waliweza kutoa maelezo kuhusu
walioneemeshwa, walioghadhibikiwa na waliopotea kwa kueleza kuwa,
walioneemeshwa ni wale waliojitahidi kwa kadri ya uwezo wao kuendesha
maisha yao ya kila siku kwa kufuata sheria na kanuni za Allah (s.w),
walioghadhibikiwa ni Mayahudi ambao hawakufuata maamrisho ya Allah
(s.w) inavyotakiwa na waliopotea ni Makafiri, Washirikina na Manaswara
pamoja na kudai kuwa wanamuamini Mwenyezi Mungu lakini hawafuati
mwongozo wake katika kuendesha maisha yao. Vilevile watahiniwa 9,038
(32.7%) walipata alama za wastani kwa sababu walieleza majibu sahihi na
yasiyo sahihi. Mfano wa majibu yasiyo sahihi yaliyochanganywa na majibu
sahihi na watahiniwa hao ni pale waliposema: walioneemeshwa ni watu
ambao wanaendana na maadili ya Kiislamu, Mwanadamu anamkumbuka
mola wake wakati wa matatizo, waliokasirikiwa ni maquraishi,
mwanadamu anahitaji mwongozo kwa sababu Mola ndiye mkubwa
ulimwenguni na hakuna wa kutegemewa asiyekuwa Allah (s.w).
Watahiniwa wengine walitoa majibu pungufu ya yale waliyoelekezwa
katika swali na wengine walijibu sehemu A na kuacha sehemu B ya swali
hili. Kielelezo namba 1.1 kinaonesha mfano wa jibu la mtahiniwa aliyejibu
swali kwa kuzingatia matakwa ya swali.

Kielelezo 1.1

Kielelezo 1.1 kinaonesha mfano wa jibu la mtahiniwa aliyeweza kutoa
sababu sahihi kwa nini mwanadamu anahitaji mwongozo kutoka kwa
Allah (s.w) na pia kutoa maelezo kuhusu walioneemeshwa,
waliokasirikiwa na waliopotea.

Watahiniwa 17,940 (64.8%) kati ya waliojibu swali hili walipata alama za
chini kwa sababu walishindwa kutoa sababu zinazomlazimu mwanadamu
kuhitaji mwongozo kutoka kwa Allah (s.w) lakini pia walishindwa kutoa
maelezo kwa usahihi kuhusu walioneemeshwa, waliokasirikiwa na
waliopotea. Baadhi yao walibuni majibu ambayo kiuhalisia hayakuwa na
uhusiano na swali hili na hivyo kupata alama za chini au alama O katika
swali hili. Kwa mfano, mmoja wa watahiniwa alieleza kuwa: Mwanadamu
anahitaji mwongozo kutoka kwa Allah (s.w) kwa sababu mwanadamu
hawezi kuishi bila kiongozi, bila kuongozwa hujui unafanya nini, wanataka
wawezeshwe na wawe katika wema, kusimamisha swali, kufanikisha
matendo yote ya Allah (s.w), kufanya vitu anavyo vipenda Mungu. Katika
kipengele (b) mtahiniwa huyo alieleza kuwa: walioneemeshwa ni wale
walioweza kupata neema kwa Allah, waliokasirikiwa ni wale walio weza
kukosa neema za Allah (sw), waliopotea ni wale walio angamia siku ya
hesabu. Pia baadhi ya watahiniwa waliamua kumsifia Mwenyezi Mungu
(s.w) badala ya kutoa sababu za kwa nini mwanadamu anahitaji mwongozo
kutoka kwa Allah (s.w). Kwa mfano, mtahiniwva mmoja alieleza kuwa:
Allah ni mtoaji na mnyimaji, muumba wa kila kitu, yeye ndiye alishusha
Qur’an, yeye ndiye mwenye mamlaka yote, Allah ndiye anaesitahiki
kuabudiwa. Majibu haya ya kubuni yanaashiria kuwa watahiniwa hao
hawakuwa na uelewa mzuri wa mada ya Sura zilizoteuliwa. Hivyo,
walipata alama hafifu au alama 0. Kielelezo 1.2 kinaonesha mfano wa jibu
la mtahiniwa aliyeshindwa kujibu swali kwa usahihi.

Kielelezo 1.2

Kielelezo 1.2 kinaonesha mfano wa jibu la mtahiniwa aliyeeleza haja ya
kumuabudu Mwenyezi Mungu katika maisha ya kila siku badala ya kutoa
sababu kwa nini mwanadamu anahitaji mwongozo kutoka kwa Allah
(s.w). Pia mtahiniwa huyu aliacha kueleza kipengele (b) cha swali hili
kilichomtaka aeleze kuhusu walioneemeshwa, waliokasirikiwa na
waliopotea.

2.2.2 Swalila2: Qur’an

Swali hili lilihusu mada ya Qur’an katika Mafunzo ya Sura zilizoteuliwa na
lilipima uelewa wa mtahiniwa kuhusu Tafsiri ya Suratul —Bayyinah na
uwezo wa kueleza mafunzo yatokanayo na sura hii.

Swali hili lilijibiwa na watahiniwa 2,059 (4.4 %) kati ya watahiniwa 46,412
waliofanya mtihani huu. Takwimu zinaonesha kuwa watahiniwa 911 (44.2
%) walipata alama kati ya 16.5 hadi 25 na miongoni mwao watahiniwa 5
walipata alama zote 25 za swali. Watahiniwa 482 (23.4%) walipata alama
7.5 hadi 16 na watahiniwa 666 (32.3%) walipata alama 0 hadi 7 ambapo
miongoni mwao watahiniwa 312 (15.2%) walipata 0. Chati namba 7
inaonesha kufaulu kwa watahiniwa kwa asilimia.

Chati ya 7: Alama za Watahiniwa kwa Asilimia Katika Swali la 2

Kwa ujumla kiwango cha kufaulu kwa watahiniwa ni wastani kwani
watahiniwa 1,393 (67.7%) kati ya watahiniwa wote waliojibu swali hili
walipata alama 7.5 hadi 25. Watahiniwa 911 (44.2 %) waliopata alama za
juu waliweza kuandika kwa usahihi tasfiri ya aya zote za Suratul-Bayyinah
na kisha kueleza kwa usahihi mafunzo yatokanayo na sura hii, na hivyo
kupata kuanzia alama 16.5 hadi 25. Inaonesha walikuwa na maarifa ya
kutosha kuhusu tafsiri na mafunzo yatokanayo na Sura hii. Watahiniwa hao
walieleza mafunzo yafuatayo: mwongozo pekee wa kuongoza Mwanadamu
ni Qur’an, watapata adhabu kali wanaofuata upotofu baada ya kuijua haki,

wenye kufanya amali njema watakuwa na malipo mazuri na ya kudumu
milele na haifai kukataa ukweli kwa sababu ya ubinafsi na uchoyo.
Watahiniwa 482 (23.4%) waliopata alama za wastani, walichanganya tafsiri
sahihi na isiyokuwa sahihi. Watahiniwa hao walieleza kuwa: wale walio
hitilafiana kutokana na kitabu wataingia katika moto wa jahanamu,
Mwenyezi Mungu ameridhika nao wamemridhia, kwani waliomuogopa
mola wao. Pia mafunzo yasiyokuwa sahihi yaliyochanganywa na mafunzo
sahihi ni kama vile: mitume ndiyo washirika wa Allah (s.w), watu
hawataongoka mpaka uwajilie ubainifu. Kwa upande mwingine,
walikuwepo watahiniwa waliotoa tafsiri ya aya chache za Sura hiyo badala
ya Sura nzima na mafunzo pungufu kinyume na maelekezo ya swali. Kwa
sababu hii, watahiniwa hao walipata alama za wastani. Kielelezo 2.1
kinaonesha mfano wa jibu la mtahiniwa aliyejibu swali kwa usahihi.

Kielelezo 2.1 kinaonesha mfano wa jibu la mtahiniwa aliyetoa tafsiri ya
Suratul - Bayyinah pamoja na mafunzo sahihi yatokanayo na Sura hiyo.

Uchambuzi zaidi uliofanywa katika majibu ya watahiniwa unaonesha kuwa
watahiniwa 666 (32.3%) waliopata alama hafifu walikwenda kinyume na
matakwa ya swali. Baadhi yao waliandika tafsiri na mafunzo ya Sura
nyingine kama vile Suratul-Maun, Suratul Kafirun, Surat Tyn, Suratul
Lahab na Sura nyinginezo. Baadhi ya watahiniwa waliandika Suratul
Bayyinah kwa lugha ya Kiarabu kwa kutumia maneno ya Kiswahili lakini
mafunzo waliyoyatoa hayakuwa sahihi. Kwa mfano, mtahiniwa mmoja
aliandika mafunzo yafuatayo: Ushirikina ni kitu kichafu katika jamii ya
Waislamu, uchafu sio kitu kizuri, sharobaro ni mtu mchafu wala sio mtu
msafi, na hakika mshirikina yeyote ataingia katika moto wa jahanamu. Pia
baadhi ya watahiniwa walibuni tafsiri zao ambazo hazihusiani na Suratul-
Bayyinah. Mfano mtahiniwa mmoja aliandika tafsiri ya Sura kuwa: Allah
ndio wakutegemewa, Allah ni mwenye kusamehe, washirikina wote
wataingia Jahannam na hakuna dhambi kubwa kama ushirikina. Pia
kulikuwa na watahiniwa wachache waliochanganya tafsiri isiyo sahihi na
sehemu ndogo sana Yya tafsiri iliyo sahihi wakati huo huo mafunzo yao yote
yakiwa ya kubuni. Kwa hivyo, waliishia kupata alama hafifu au walipata
alama 0. Kielelezo 2.2 kinaonesha mfano wa jibu dhaifu la swali hili.

Kielelezo 2.2 kinaonesha mfano wa jibu la mtahiniwa aliyeandika tafsiri
na mafunzo ya Suratul-Kafirun badala ya Suratul — Bayyinah.

2.2.3 Swalila 3: Qur’an

Swali hili lilihusu mada ya Qur’an katika ithibati yake kuwa ni kitabu cha
Mwenyezi Mungu na lilikuwa na vipengele vitatu vya madai ya
kuhusishwa Mtume (s.a.w) na utunzi wa Qur’an. Vipengele hivyo ni: (a)
Qur’an ni mashairi aliyotunga Muhammad, (b) Qur’an ni njozi
zilizovurugika na (c¢) Qur’an ni kitabu kilichotungwa na Muhammad ili
ajiungishe kiuchumi. Mtahiniwa alitakiwa kutoa maelezo mafupi kuhusu
madai hayo na kila dai atoe hoja moja kuonesha udhaifu wake.

Watahiniwa 15,099 (32.5 %) kati ya watahiniwa 46,412 waliofanya mtihani
huu walijibu swali hili. Takwimu zinaonesha kuwa watahiniwa 436 (2.9 %)
walipata alama 16.5 hadi 24.5, watahiniwa 6,744 (44.7%) walipata alama
7.5 hadi 16, watahiniwa 7,919 (52.4%) walipata alama O hadi 7 na
miongoni mwao, watahiniwa 1,047 (6.9 %) walipata alama 0. Chati namba
8 inaonesha kufaulu kwa watahiniwa kwa asilimia.

Chati ya 8: Alama za Watahiniwa kwa Asilimia Katika Swali la 3

Kwa ujumla, kiwango cha kufaulu kwa watahiniwa katika swali hili ni cha
wastani kwani watahiniwa 7,180 (47.6%) kati ya waliojibu swali hili
walipata alama 7.5 hadi 24.5. Watahiniwa 436 (2.9 %) waliopata alama za
juu waliweza kutoa maelezo sahihi kuhusu madai ya makafiri
yanayomhusisha Muhammad na utunzi wa Qur’an na pia waliweza
kuonesha udhaifu wa kila dai kwa usahihi ambapo walipata kuanzia alama
16.5 hadi 24.5. Miongoni mwa maelezo ya madai ya makafiri juu ya
Qur’an na udhaifu wa kila dai yaliyotolewa na watahiniwa hao ni: (a)
Qur’an ni mashairi aliyoyatunga Muhammad, madai haya yalitolewa na
makuraishi enzi hizo na pia wapinzani wa leo. Udhaifu: historia
imeshuhudia kuwa Qur’an sio mashairi pia wasomaji wa mashairi ya
kiarabu wanafahamu kuwa muundo wa mashairi ni tofauti kabisa na ule
wa Qur’an (b) Qur’an ni zao njozi za Mtume zilizovurugika. Udhaifu wa
dai hili ni katika historia haijawahi kutokea mawazo ya kinjozi yakaunda
kitabu mithili ya Qur’an. (c) Qur’an ilitungwa na Muhammad ili
ajinufaishe kiuchumi. Mtume (s.a.w) alikuwa na hali nzuri kabla ya utume.
Pia Mtume (s.a.w) wakati anakufa hakuwa na hata senti moja. Watahiniwa
6,744 (44.7%) walipata alama za wastani (alama kati ya 7.5 hadi 16) kwa
sababu hawakuweza kutoa maelezo ya kina katika baadhi ya hoja hizo.
Baadhi ya watahiniwa walifafanua hoja kwa usahihi lakini walishindwa
kueleza udhaifu wa hoja hizo. Kwa mfano, katika kueleza udhaifu wa hoja
ya njozi zilizovurugika, mtahiniwa mmoja alieleza: “kumbe Mtume (s.a.w)
alipokuwa akishushiwa wahyi alikuwa katika ndoto, ndoto zilizokuwa za
kweli hivyo kusema Qur’an ni ndoto zilizovurugika sio kweli’. Kielelezo 3.1
kinaonesha mfano wa jibu la mtahiniwa aliyejibu swali kwa usahihi kwa
kufuata matakwa ya swali.

Kielelezo 3.1 kinaonesha mfano wa jibu la mtahiniwa aliyetoa maelezo
mafupi kuhusu madai ya makafiri kuwa Qur’an ni mashairi aliyotunga
Muhammad, Qur’an ni njozi zilizovurugika na Qur’an ni kitabu
kilichotungwa na Muhammad ili ajiungishe kiuchumi. Pia mtahiniwa
alionesha udhaifu kwa kila dai.

Uchunguzi zaidi wa majibu ya watahiniwa unaonesha kuwa watahiniwa
7,919 (52.4%) waliopata alama hafifu hawakuwa na uelewa wa kutosha wa
mada ya madai ya makafiri dhidi ya Qur’an. Hali hii iliwafanya watahiniwa
hao kujibu kinyume na matakwa ya swali kwa kutengeneza majibu yao
ambayo hayaendani na swali. Kwa mfano, baadhi ya watahiniwa badala ya
kutoa maelezo juu ya madai ya makafiri dhidi ya Qur’an na udhaifu wake

kama swali lilivyowataka, walieleza ushahidi toka ndani ya Qur’an
kuthibitisha kuwa Qur’an ni neno la Allah (s.w). Mtahiniwa mmoja alieleza
kuwa: Qur’an inajieleza kuwa inatoka kwa Allah (s.w), hali aliyokuwa
nayo Mtume (s.a.w) wakati anapokea wahyi, Mtume (s.a.w) alikuwa hajui

kusoma

wala kuandika. Pia watahiniwa wengine waliamua kujitungia swali

lao wenyewe kwa kuandika madai mengine dhidi ya Qur’an mbali na yale
waliyoulizwa katika swali hili. Mfano wa madai hayo ni Qur’an ni zao la
mwenye kifafa, Qur’an ni aya za shetani, Qur’an iliandikwa na Mtume
(s.a.w) kwa msaada wa padre Bahira. Kwa sababu hiyo, waliishia kupata
alama hafifu na wengine kupata alama 0. Kielelezo 3.2 kinaonesha mfano

wa jibu la mtahiniwa aliyeshindwa kujibu swali hili kwa usahihi.

Kielelezo 3.2 kinaonesha mfano wa jibu la mtahiniwa aliyetoa ufafanuzi
wa madai yaliyoorodheshwa kwenye swali badala ya kutoa maelezo
mafupi kuhusu madai ya makafiri kuwa Qur’an ni mashairi aliyotunga
Muhammad, Qur’an ni njozi zilizovurugika na Qur’an ni kitabu
kilichotungwa na Muhammad ili ajiungishe kiuchumi.

2.2.4 Swali la 4: Nguzo za Imani

Swali hili lilihusu mada ya Nguzo za Imani katika kuamini Mitume wa
Mwenyezi Mungu (s.w). Swali lilimtaka mtahiniwa kujadili sababu tano
zilizosababisha kutohitajika kuletwa Mtume mwingine baada ya Mtume
Muhammad (s.a.w).

Swali hili lilijibiwa na watahiniwa 27,758 (59.8 %) kati ya waliofanya
mtihani huu. Takwimu zinaonesha kuwa watahiniwa waliopata alama 16.5
hadi 24.5 walikuwa 1,264 (4.6 %), watahiniwa 11,858 (42.7%) walipata
alama kati ya 7.5 hadi 16 na watahiniwa 14,636 (52.7%) walipata alama 0
hadi 7 miongoni mwao, watahiniwa 2,451 (8.8 %) walipata alama 0. Chati
namba 9 inaonesha kufaulu kwa watahiniwa kwa asilimia.

Chati ya 9: Alama za Watahiniwa kwa Asilimia Katika Swali la 4

Uchambuzi uliofanywa kwenye majibu ya watahiniwa ulionesha kuwa
kiwango cha kufaulu kwa watahiniwa katika swali hili ni cha wastani
kwani watahiniwa 13,122 (47.3%) kati ya waliojibu swali hili walipata
alama 7.5 hadi 24.5 ambazo zilikuwa alama za kufaulu kwa swali hili.
Watahiniwa waliopata alama za juu waliweza kujadili kwa usahihi sababu
tano zilizosababisha kutohitajika kuletwa Mtume mwingine baada ya
Muhammad (s.a.w). Watahiniwa hao walieleza kuwa: Kuhifadhiwa kwa
ujumbe wake, Mtume (s.a.w) ameletwa kwa walimwengu wote, mafundisho
ya Mtume (s.a.w) yamekamilika, uthibitisho kutoka kwa Mtume Mwenyewe,
uthibitisho kutoka katika Qur’an. Hata hivyo alama za watahiniwa
zilitofautiana kulingana na namna kila mmoja alivyojieleza na idadi ya
mifano aliyoitoa. Watahiniwa 11,858 (42.7%) walipata alama za wastani
katika swali hili kwa sababu walichanganya hoja sahihi na zisizo sahihi.
Kwa mfano, mtahiniwa mmoja alieleza kuwa: Quran kufanywa kuwa ni
kitabu cha mwisho, Qur’an kutabiri mambo ambayo yatafanyika katika
jamii, uthibitisho wa mitume ya kihistoria, na jua kuchomoza na kuzama.
Vilevile watahiniwa wengine walitoa hoja pungufu kuliko matakwa ya
swali na wengine hawakutoa maelezo ya kutosha katika hoja walizotoa na
hivyo kupata alama za wastani. Kielelezo 4.1 kinaonesha mfano wa jibu la
mtahiniwa aliyejibu kwa usahihi.

Kielelezo 4.1 kinaonesha mfano wa jibu la mtahiniwa aliyejadili kwa
usahihi sababu za kutohitajika kuletwa Mtume mwingine baada ya
Muhammad (s.a.w).

Uchambuzi zaidi kwenye majibu ya watahiniwa unaonesha kuwa
watahiniwa 14,636 (52.7%) walishindwa kujibu swali kwa usahihi kwa
sababu hawakuwa na maarifa ya kutosha ya sababu zilizosababisha
kutohitajika kuletwa Mtume mwingine baada ya Muhammad (s.a.w). Pia
baadhi yao hawakuelewa matakwa ya swali na waliandika majibu ya

kubahatisha ambayo hayana uhusiano na swali waliloulizwa. Kwa mfano,
mtahiniwva mmoja aliandika: Mtume alitoa mafunzo mengi ambayo
walipaswa kupata, Mtume (s.a.w) alilingania watu wake kumcha Allah na
nguzo za Uislamu, Mtume Muhammad ndio wa mwisho, Mtume
Muhammad ndiye aliyechaguliwa Ummah bora. Mtahiniwa mwingine pia
aliandika: Ndie Mtume aliyeshushiwa Qur’an, alikuwa mwanasiasa mabhiri,
Ndie alie saidia kutoa elimu, Alikuwa Kiongozi wa dini, Mtume aliumbwa
kwa nuru, Mtume ndio kiigizo chema, Mtume alichaguliwa ili aweze,
kuongoza. Vilevile wapo watahiniwa walioonesha sifa nzuri alizokuwa
nazo Mtume (s.aw) kama sababu ya kutohitajika kuletwa Mtume
mwingine baada yake ambapo walieleza: Mtume (s.a.w) alikuwa:
mchamungu, mwenye tabia njema, mwenye msimamo, kiigizo chema na
mwenye huruma. Kutokana na maelezo ya watahiniwa, inaonekana kuwa
wengi wao hawakuelewa matakwa ya swali, na pia hawakuwa na uelewa
wa kutosha wa sababu zinazosababisha kutokuletwa Mtume mwingine
baada ya Muhammad (s.a.w). Kwa hiyo, watahiniwa hawa waliishia kupata
alama hafifu na wengine kupata alama 0. Kielelezo 4.2 kinaonesha mfano
wa mtahiniwa aliyeshindwa kuelewa matakwa ya swali na hivyo Kkujibu
kinyume na mahitaji ya swali.

Kielelezo 4.2

Kielelezo 4.2 kinaonesha mfano wa jibu la mtahiniwa aliyejadili namna
Mtume alivyowalingania watu katika kumuabudu Mwenyezi Mungu
mmoja badala ya kujadili sababu za kutohitajika kuletwa Mtume
mwingine baada ya Muhammad (s.a.w).

2.2.5 Swalila 5: Nguzo za Imani

Swali hili lilihusu mada ya Nguzo za Imani katika kipengele cha kuamini
siku ya mwisho, na lilikuwa na vipengele viwili, (a) na (b). Katika
kipengele (a), mtahiniwa alitakiwa atumie nukta tatu kuwaelimisha wale
wenye shaka juu ya ufufuo; na katika kipengele (b), mtahiniwa alitakiwa
atumie nukta tatu kueleza taathira ya kuamini siku ya mwisho.

Swali hili lilijibiwa na watahiniwa 10,561 (22.8 %) kati ya watahiniwa
46,412 waliofanya mtihani huu. Takwimu zinaonesha kuwa waliopata
alama 16.5 hadi 25 ni watahiniwa 917 (8.7%), watahiniwa 4,229 (40%)
walipata alama 7.5 hadil6 na watahiniwa 5,415 (51.3%) walipata alama O
hadi 7, ambapo miongoni mwao watahiniwa 1,953 (18.5 %) walipata alama
0. Chati namba 10 inaonesha kufaulu kwa watahiniwa kwa asilimia.

Chati ya 10: Alama za Watahiniwa kwa Asilimia Katika Swali la 5

Uchambuzi kwenye majibu ya watahiniwa unaonesha kuwa, kiwango cha
kufaulu kilikuwa cha wastani ambapo watahiniwa 5,146 (48.7%) miongoni
mwa waliojibu swali hili walipata kuanzia alama 7.5 hadi 25. Watahiniwa
917 (8.7%) waliopata alama za juu, walikuwa na maarifa ya kutosha katika
mada ya kuamini siku ya mwisho na pia walielewa matakwa ya swali,
hivyo waliweza kutoa ushahidi wa kuthibitisha kuwepo kwa ufufuo na
kueleza taathira ya kuamini siku ya mwisho. Watahiniwa hao waliweza
kuchambua vizuri matukio yaliyomo ndani ya Qur’an ya kuthibitisha
kuwepo kwa ufufuo. Watahiniwa hao walieleza kuwa: kufa mimea wakati
wa kiangazi na kufufuka wakati mvua, kulala na kuamka, kuzimia na
kuzinduka, kufufuka kwa ndege wanne wa Nabii Ibrahim, kisa cha vijana
wa pangoni, kufufuka kwa watu wa nabii Musa baada ya kufishwa kwa
muda, Nabii Issa kufufua watu kwa idhini ya Mwenyezi Mungu (s.w),
kufufuka kwa myahudi aliye uwawa kwa dhulma na kukufuka kwa msafiri
na punda wake. Pia waliweza kufafanua taathira ya kuamini siku ya
mwisho kuwa ni: kumfanya mja daima kuogopa adhabu ya Allah (s.w),
kumfanya mja ajitayarishe na kifo wakati wote, humfanya muumini abadili

maisha yake mahusiano na watu wengine. Watahiniwa 4,229 (40%)
waliopata alama za wastani walishindwa kufafanua vizuri nukta
walizozitaja kuhusu uthibitisho wa kuwepo kwa ufufuo na kueleza taathira
ya kuamini siku ya mwisho. Pia baadhi ya watahiniwa waliweza kujibu
vizuri kipengele cha (a) lakini walishindwa kujibu kipengele cha (b). Kwa
mfano, mtahiniwa mmoja alieleza kuwa: Waislamu tunaamini kuwa baada
ya kufufuliwa ni kuhesabiwa, kuhukumiwa ni baada ya kuhesabiwa.
Vilevile baadhi ya watahiniwa walichanganya majibu sahihi na yasiyo
sahihi. Kwa mfano, mtahiniwa mmoja alieleza kuwa: kufufuliwa kwa
kupulizwa parapanda, kufufuliwa hali ya kuwa uchi na kufufuliwa katika
umbile linalotokana na udongo. Kwa kuchanganya majibu yasiyo sahihi na
sahihi, watahiniwa hao walipata alama za wastani. Kielelezo namba 5.1
kinaonesha mfano wa jibu la mtahiniwa aliyejibu kwa kuzingatia matakwa
ya swali.

Kielelezo 5.1 kinaonesha mfano wa jibu la mtahiniwa aliyetoa ushahidi
ndani ya Qur’an wa kuthibitisha kuwepo kwa ufufuo na kueleza taathira
ya kuamini siku ya mwisho.

Uchambuzi zaidi kwenye majibu ya watahiniwa unaonesha kuwa
watahiniwa 5,415 (51.3%) walishindwa kujibu swali kwa usahihi na hivyo
kupata alama hafifu kwa sababu hawakuwa na maarifa ya kutosha ya mada
ya kuamini siku ya mwisho. Pia baadhi ya watahiniwa hawakuelewa
matakwa ya swali, hivyo walishindwa kujibu kwa usahihi na walipata
alama 0. Watahiniwa hao walioelewa swali visivyo waliandika hoja za
wapinzani wanaokataa kuwepo kwa siku ya mwisho katika kipengele (a) na
katika kipengele (b) waliandika hoja za kuonesha ulazima wa kuwepo siku
ya malipo. Katika kipengele (a) walieleza kuwa: hakuna uwezekano wa
kupatikana uhai baada ya kufa, waliokufa hawajarudi wakatoa ushahidi,
mwanadamu hana lengo la maisha. Katika kipengele (b) waliandika: ni
lazima iwepo siku ya mwisho ili waliotenda wema wakalipwe ujira wao,
walitenda dhambi wakaadhibiwe kwa madhabi yao, wanadamu wakaulizwe
namna walivyotumia neema na vipaji walivyotunukiwa na Allah (s.w).
Vilevile baadhi ya watahiniwa walijibu nukta pungufu ya tatu katika
kipengele (a), na kushindwa kutoa nukta hata moja katika kipengele (b).
Baadhi ya watahiniwa walishindwa kutoa majibu sahihi kwa vipengele
vyote viwili vya (a) na (b). Wengine waliandika katika kipengele (a) hatua
anazopitia mwanadamu katika kuendea maisha baada ya kufa, ambazo ni
kutolewa roho, maisha ya barzakh, kuhesabiwa na maisha ya peponi au
motoni na Kkatika Kkipengele (b) watahiniwa hao walieleza hali
itakavyokuwa katika uwanja wa hesabu ambayo ni jua kushushwa karibu
na utosini na jua kuwa kali, watu kuogelea katika majasho yao na watu
kukimbiana. Kutokana na majibu ya namna hii, watahiniwa hao walipata
alama hafifu za utangulizi au hitimisho au walipata alama 0. Kielelezo 5.2
kinaonesha mfano wa jibu la mtahiniwa aliyeshindwa kuelewa matakwa ya
swali na hivyo kujibu kinyume na mabhitaji ya swali.

Kielelezo 5.2

Kielelezo 5.2 kinaonesha mfano wa mtahiniwa aliyeeleza hoja za
wapinzani wa siku ya mwisho Kkatika kipengele (a) na pia alieleza ulazima
wa kuwepo wa siku ya mwisho Kkatika kipengele (b).

2.2.6 Swali la 6: Mtazamo wa Uislamu juu ya Elimu

Swali hili lilihusu mada ya Mtazamo wa Uislamu juu ya Elimu ambapo
mtahiniwa alitakiwa kutoa hoja sita zinazoonesha udhaifu wa kubagua
elimu katika mtazamo wa dini na dunia.

Swali hili lilijibiwa na watahiniwa 6,693 (14.4 %) kati ya 46,412
waliofanya mtihani huu. Watahiniwa 6369 (95.2%) walipata alama 0 hadi
7 ambapo miongoni mwao watahiniwa 2,300 (5%) walipata alama O,
watahiniwa 271 (4%) walipata alama 7.5 hadi 16 na watahiniwa waliopata
alama 16.5 hadi 25 ni 53 (0.8%) na miongoni mwao ni mtahiniwa 1 tu
ndiye aliyepata alama zote 25 za swali hili. Chati namba 11 inaonesha
kufaulu kwa watahiniwa kwa asilimia.

Asilimia ya Watahiniwa

4.0
1

00-7.0 75-16.0 16.5-25.0
Scores

0.8

Chati ya 11: Alama za Watahiniwa kwa Asilimia Katika Swali la 6

Uchambuzi uliofanywa kwenye majibu ya watahiniwa unaonesha kuwa
kiwango cha kufaulu katika swali hili kilikuwa hafifu, kwani ni watahiniwa
324 (4.8%) tu kati ya waliojibu swali hili walipata kuanzia alama 7.5 hadi
25. Watahiniwa 6369 (95.2%) waliopata alama hafifu walikuwa hawana
uelewa wa mada ya Mtazamo wa Uislamu kuhusu Mgawanyo wa Elimu.

Hali hii ilisababisha kushindwa kutoa hoja za kuonesha udhaifu wa
kubagua elimu katika mtazamo wa dini na dunia. Pia watahiniwa hao
walionekana kutofahamu matakwa ya swali na kushindwa kutoa majibu
sahihi, hali iliyosababisha watahiniwa 2,300 (5%) kati ya waliojibu swali
hili kupata alama 0. Baadhi ya watahiniwa walieleza athari ya mtu kutopata
elimu ya dini badala ya kueleza hoja sita zinazoonesha udhaifu wa kubagua
elimu katika mtazamo wa dini na dunia. Watahiniwa hao walieleza kuwa:
mwanadamu kukosa elimu ya akhera anaonekana si bora, hatafuata
maamrisho ya Allah (s.w), kushuka kwa imani, ongezeko la ukafiri,
kushambuliwa kwa magonjwa, kuongezeka kwa umaskini, ongezeko la
ujinga, kushuka kimaendeleo, kuchanganya haki na batili, kuongezeka kwa
migogoro, Kuongezeka kwa mmonyoko wa maadili, kutofuata vitu ambavyo
si vya kisheria, Kutomjua Allah (s.w), kutokujua umuhimu wa elimu hapa
duniani. Watahiniwa wengine wametafsiri neno ‘udhaifu’ wakikusudia
madhara ya kubagua elimu kwa kusoma aina moja ya elimu na kuacha
nyingine. Kwa mfano, mtahiniwa mmoja alieleza kuwa: wale wanaobagua
elimu ya dunia na wakasoma elimu ya dini tu, watashuka kimaendeleo,
watakuwa masikini na watashambuliwa na magonjwa. Vilevile mtahiniwa
mwingine alieleza: wale wanaobagua elimu ya dini wakasoma elimu ya
dunia tu husababisha kuenea magonjwa ya zinaa kwani elimu hii huruhusu
uzinifu na anayesoma elimu ya dunia hushindwa kukuza kizazi bora. Pia
baadhi ya watahiniwa, badala ya kueleza udhaifu wa kubagua elimu katika
mtazamo wa dini na dunia, wao walieleza sababu zilizosababisha
kubaguliwa kwa elimu katika mitazamo hiyo miwili. Watahiniwa hao
walieleza kuwa: elimu ya dini haina manufaa ya kidunia, elimu ya dini
haina walimu wa kutosha, elimu ya dini haina vitabu vya kutosha, watu
hawaifuati elimu ya dini hivyo kwa sababu hizi watu wakaamua kubagua
elimu ya dini na wakasoma elimu ya dunia. Kwa ujumla, kufaulu katika
kiwango hafifu kwa watahiniwa katika swali hili kumetokana na uelewa
mbaya wa watahiniwa wa matakwa ya swali hili na kusababisha kujibu
wasichoulizwa. Kielelezo namba 6.1 kinaonesha mfano wa jibu la
mtahiniwa aliyejibu kwa kutofuata matakwa ya swali.

Kielelezo 6.1 kinaonesha mfano wa jibu la mtahiniwa aliyeeleza
athari za kutokuwa na elimu ya Kiislamu badala ya kuonesha
udhaifu wa kubagua elimu katika mtazamo wa dini na dunia.

Uchambuzi zaidi kwenye majibu ya watahiniwa unaonesha kulikuwa na
watahiniwa 53 (0.8%) waliojibu vizuri swali hili na kupata alama za juu
(16.5 hadi 25). Watahiniwa hao walionesha kuwa na maarifa ya kutosha
kuhusu mada ya Mtazamo wa Uislamu juu ya Elimu na hivyo waliweza
kuonesha udhaifu wa kubagua elimu katika mtazamo wa dini na dunia.
Watahiniwa hao walieleza kuwa: kubagua elimu katika mtazamo wa dini
na dunia ni mtazamo potofu kwa sababu amri aliyopewa Mtume (s.a.w) na
Allah (s.w) ya kusoma haikubagua elimu, Adamu (a.s) alifundishwa majina
ya vitu vyote, chanzo cha fani zote za elimu ni Allah (s.w), hakuna
mgawanyo wa elimu katika Hadithi za Mtume (s.a.w), Qur’an inafundisha

kuwa waumini wenye elimu ndio wenye daraja zaidi na Qur’an
inatufundisha kuwa wanaomcha Allah na kumuogopa ni wale wenye elimu.

Pia walikuwepo watahiniwa waliopata alama za wastani kwa sababu
walishindwa kufafanua kwa usahihi udhaifu wa kubagua elimu katika
mtazamo wa dini na dunia ingawa walielewa matakwa ya swali. Vilevile
watahiniwa wengine walichanganya majibu sahihi na yasiyo sahihi, hivyo
walipata alama za wastani. Majibu yasiyo sahihi yaliyochanganywa na
sahihi ni kama vile: ni wajibu mtu kupata elimu, Allah (s.w), amewataka
waja wake watafute elimu zote mbili, ili uwe Khalifa ni lazima upate elimu,
elimu iliyosomwa kwa lengo la kumcha yeye tu, Allah amewapa elimu
mitume wake na kutoa hoja ambazo hazijitoshelezi. Kielelezo 6.2
kinaonesha jibu la mtahiniwa aliyejibu kwa kufuata matakwa ya swali.

Kielelezo 6.2 kinaonesha mfano wa jibu la mtahiniwa aliyeonesha udhaifu
wa kubagua elimu katika mtazamo wa dini na dunia.

{

2.2.7 Swali la 7: Nguzo za Uislamu

Swali hili lilihusu mada ya Nguzo za Uislamu katika kipengele cha
kusimamisha Swala. Swali hili lilimtaka mtahiniwa aeleze mambo nane
yanayodhihirisha kuwa lengo la Swala halifikiwi na wengi wanaoswali kwa
kutumia nguzo za matamshi ndani ya Swala.

Swali hili lilijibiwa na watahiniwa 16,785 (36.2%) kati ya watahiniwa
46,412 waliofanya mtihani huu. Takwimu zinaonesha kuwa watahiniwa

16,340 (97.3%) walipata alama 0 hadi 7, na miongoni mwao watahiniwa
2,862 ( 17.1 %) walipata alama 0. Watahiniwa 403 (2.4%) walipata alama
7.5 hadi 16 na watahiniwa 42 (0.3 %) walipata alama 16.5 hadi 23. Chati
namba 12 inaonesha kufaulu kwa watahiniwa kwa asilimia.

Chati ya 12: Alama za Watahiniwa kwa Asilimia Katika Swali la 7

Uchambuzi uliofanywa kwenye majibu ya watahiniwa unaonesha kuwa
kiwango cha kufaulu kwa swali hili ni hafifu sana ambapo watahiniwa 445
(2.7%) kati ya waliojibu swali hili walipata kuanzia alama 7.5 hadi 23.
Uchambuzi kwenye majibu ya watahiniwa unaonesha kuwa, walishindwa
kujibu swali kwa usahihi kwa sababu hawakuwa na maarifa ya kutosha ya
Nguzo za Uislamu, hivyo walipata alama hafifu. Pia baadhi yao
hawakuelewa matakwa ya swali kabisa, hivyo walipata alama O.
Watahiniwa hao walieleza sababu za kutofikia lengo la Swala bila
kuzingatia nguzo za Swala za matamshi. Hivyo walijikita katika sababu za
jumla za kutokufikia lengo la Swala badala ya kuzungmzia nguzo za
matamshi pekee. Kwa mfano, mtahiniwa mmoja alieleza: kutohifadhi
Swala, kutojua lengo la Swala, kuswali kwa riya, kutokuwa na
unyenyekevu, kutosimamisha Swala za jamaa, kutokujua nguzo za Swala na
masharti yake. Kielelezo 7.1 kinaonesha sampuli ya jibu la mtahiniwa
aliyeshindwa kueleza mambo yanayodhihirisha kuwa lengo la Swala
halifikiwi na wengi wanaoswali kwa kuzingatia nguzo za matamshi ndani
ya Swala.

55



Kielelezo 7.1

?

Swolh m mapmbe andyoombe munadamy

m& Woabaeéa b swole’ wg butamjon, m/ﬁm

kb [ e Al (7 ) Lophnds w Blas G/

wade MMW 4 wﬁm M@W M boma

MQL%W/ Y 7

N JK

by wiwgy  wngs o 4

gwm ;Wo,%»a WM@WM Wn Wdy/@/m wzz

qu& MMWO ld wa /me Mc wawm

fwads o ooy bugo (0 vl pole nty

ook wilid wn dwuh b gt udils e

ol By Safe b WWWOWL nty

W£ il hanita

PlL 7 ks 920, Wil

wm sy gt b vedd Lugi

wiladamy has wmmd Wda w0 wakiw —

hawtapche ou fugeed, W0 Byicnaila Vi it

woitloh lao havmna miingads bl auaposwdd,

busaundon W bamb. wihaad, Nk w&ﬂwﬂz

wardjorlen e, wtangly  wn meshomdt pualil

st fm/%%/& i, ke e ks Juwh g

/54////(% Vindaly we Fuswold’ ylp y/é fwa

£ Wo mwend mme  nae &h&%wa {(/{/

(Mo Wolily ym MZ{/»

T ) Sa, \amidd

il Vb eutlapw whig ﬁa whaplt o aak

wa bowrme sl poale b Gibou adn
W%

WLl gundy ez bupiwed, suade %

WMW/O fowani biva Ble gufp W/é{ el

waln Tene fua mae gpsaiye bagi o mit

56



hgo ofabede wiira mbudbie g Mm/e byewd.

W‘L‘J i bt

Nng | Noweswoll swola Fwn wey e ebevs,

il Vil wene, wongvswals swols e Vhawagwe s

swoda WUM Wiy onekevy vali wady o

withaguoe by U %W WL@JWG e o
Mok Guw). g -

TTRND | UM\ML T \mwmm, 0 ol

amkd, _weel wonasfual, il Vues \oag,,

woke Wap Ao longr o swale. e pin

wedu Yoo luswele Boe baioneche  wnonela

Yt ya wan uwseunb g wound Sk |

Sia Mowoswol bwe i o Mlgl)

Ny wosi woranswal, wekd oo Wigwide e

ol odmve bwoub o wa yede  angfwal;

Oju oy Wb Wuswale W/b/ ﬁ;calkj»a)o Mrn% wa,

Yoo oo, Conde Yugwale: |

Saph  Howaswal kwa th[vw » ik it

wmqu wonddswake swelde o awnswdl  vwods

gan bwa vaddliny  au s Mzwmtuw \n,u&u@u

Yo widiati WM&»M ey

Nﬁ&"\i Nugwalo m\mﬁa q&dmc&a

Oemat wie eugweld  dwoda Maue

'\Mwm\}} e %msha na, \fw ususode  cwala,

\Mﬁa i e umﬂxai\;,ﬁu W\Aﬂ M Wb W\‘M

g, uny) e
v Kiwa Wwyo Mw L/& eyl rmmév
yolt ety moil il muandamy fbwa  luas

b quab bdlipfnn ua wmm wWahao juak! !

Kielelezo 7.1 kinaonesha sampuli ya jibu la mtahiniwa aliyeeleza sababu
za kutokufikiwa kwa lengo la Swala na hivyo kushindwa kueleza mambo
yanayodhihirisha kuwa lengo la Swala halifikiwi na wengi wanaoswali
kwa kuzingatia nguzo za matamshi ndani ya Swala.

Uchambuzi zaidi uliofanywa katika majibu ya watahiniwa unaonesha kuwa
watahiniwa 42 (0.3%) waliojibu swali hili walipata alama za juu.
Watahiniwa hao waliweza kueleza vizuri mambo nane katika nguzo za
matamshi yanayodhihirisha kuwa lengo la Swala halifikiwi. Mambo
yaliyoelezwa na watahiniwa hao ni pamoja na: kutozingatia Takbira ya
kuhirimia Swala, ambayo humjengea mja hisia za kumuogopa Allah (s.w),
kutokujua maana ya matamshi katika suratul fatha na Surah zingine,
kutotamka shahada kikweli na kuifanyia kazi kimatendo kama kutokujistiri
kwenye Swala na kutokhitalifiana, watu kutopendana si ndani ya Swala tu
bali hata nje ya Swala, kutoa salaam huwazoesha kupeana salaam kila
wakati na watu hawatoleani salaam hivyo lengo la Swala halifikiwi. Hata
hivyo, kufaulu kwa watahiniwa kulitofautiana kutegemea na maelezo ya
mtahiniwa ambapo waliopata alama za juu ni wale walioweza kufafanua
vizuri mambo yanayosababisha waumini kutofikia lengo la Swala kwa
kuzingatia nguzo za matamshi. Watahiniwa wengine walipata alama za
wastani kwa sababu walichanganya majibu sahihi na yasiyo sahihi. Kwa
mfano, baadhi ya watahiniwa walieleza kuwa: kutokuwa na nia, kutokuwa
wanyenyekevu katika Swala, wengi wanaoswali hawajui lengo la Swala,
wengi wanaoswali hawafuati masharti ya Swala, wengi wanaoswali
hawahifadhi Swala. Pia baadhi ya watahiniwa waliorodhesha dondoo za
majibu bila maelezo ya kutosheleza na hivyo walipata alama za wastani.
Kielelezo 7.2 kinaonesha mfano wa jibu la mtahiniwa aliyejibu kwa
kufuata matakwa ya swali.

Kielelezo 7.2 kinaonesha mfano wa jibu la mtahiniwa aliyeeleza mambo
yanayodhihirisha kuwa lengo la Swala halifikiwi na wengi wanaoswali
kwa kutumia nguzo za matamshi ndani ya Swala.

2.2.8 Swali la 8: Mfumo wa Jamii ya Kiislamu

Swali lilihusu mada ya Mfumo wa Jamii ya Kiislamu katika kipengele cha
Misingi na Maadili katika Uislamu ambapo mtahiniwa alitakiwa
kuchambua maeneo manne ya subira katika Uislamu.

Swali hili lilijibiwa na watahiniwa 3,874 (8.3 %) kati ya watahiniwa 46,412
waliofanya mtihani huu. Takwimu zinaonesha kuwa waliopata alama 16.5
hadi 23.5 ni watahiniwa 227 (5.9 %), watahiniwa 1,629 (42%) walipata

alama 7.5 hadi 16 na watahiniwa 2,018 (52.1%) walipata alama 0 hadi 7
miongoni mwao watahiniwa 461 (11.9 %) walipata alama 0. Chati namba
13 inaonesha kufaulu kwa watahiniwa kwa asilimia.

Asilimia ya Watahiniwa

5.9

, , o
0.0-7.0 7.5-16.0 16.5-25.0

Chati ya 13: Alama za Watahiniwa kwa Asilimia Katika Swali la 8

Kiwango cha kufaulu cha watahiniwa katika swali hili kilikuwa wastani
kwani watahiniwa 1,856 (47.9 %) kati ya waliojibu swali hili walipata kati
ya alama 7.5 hadi 23.5. Watahiniwa 227 (5.9 %) waliopata alama za juu,
waliweza kuchambua maeneo manne ya subira Kkatika Uislamu.
Watahiniwa hao walieleza kuwa: subira katika matatizo au misukosuko,
Subira katika kutekeleza maamrisho ya Allah, Subira katika kuacha yale
aliyotuharamishia Allah (s.w), Subira katika kustahamili Maudhi kutoka
kwa wanaadamu. Watahiniwa 1,629 (42%) walipata alama za wastani kwa
sababu walichanganya majibu sahihi na yasiyo sahihi. Mfano wa majibu
yasiyo sahihi yaliyoelezwa sambamba na majibu sahihi ni kama vile:
Subira katika Ibada, Subira katika ndoa, Subira juu ya kile tunachokiomba,
Subira katika kutafuta haki na Subira katika kutafuta maisha ya
ulimwengu. Pia baadhi ya watahiniwa hao hawakuwa na ufafanuzi wa
kutosha katika kuchambua maeneo ya subira na walichambua maeneo
pungufu ya manne kati ya yaliyoelekezwa katika swali. Kielelezo 8.1
kinaonesha sampuli ya jibu la mtahiniwa aliyechambua subira katika
maeneo manne kwa usahihi.

Kielelezo 8.1 ni sampuli ya jibu la mtahiniwa aliyechambua subira katika
maeneo manne kwa usahihi.

Uchambuzi zaidi kwenye majibu ya watahiniwa unaonesha kuwa
watahiniwa 2,018 (52.1%) waliopata alama za chini walishindwa kujibu
swali hili kwa usahihi kwa sababu hawakuwa na maarifa ya kutosha kuhusu
mada ya misingi na maadili katika Uislamu. Pia baadhi yao hawakuelewa
matakwa ya swali kabisa, hivyo walipata alama hafifu au alama 0. Kwa
mfano, mtahiniwa mmoja alieleza kuwa: subira hupatikana katika maeneo
ya misikitini wakati wa Swala, mashuleni, chooni, na nyumbani kwenye
mikutano. Mtahiniwa mwingine alichambua maeneo ya subira kama vile:
mbele ya muhadhara, subira katika maeneo ya mikutano, na kumbi za
starehe. Mtahiniwa mwingine yeye alidai maeneo ya subira ni Chuoni,
Makkah, Madina na msikitini. Kutokana na kushindwa kutoa majibu sahihi,
baadhi ya watahiniwa hao walipata alama hafifu na wengine kupata alama
0. Kielelezo namba 8.2 kinaonesha sampuli ya jibu la mtahiniwa
aliyeshindwa kuchambua subira katika maeneo manne kwa usahihi.

Kielelezo 8.2 kinaonesha sampuli ya jibu la mtahiniwa aliyeeleza hali na
nyakati za subira badala ya kuchambua maeneo manne ya subira katika

Uislamu.

2.2.9 Swali la 9: Mfumo wa Jamii ya Kiislamu

Swali hili lilihusu mada ya Mfumo wa Jamii ya Kiislamu katika kipengele
cha sharia katika Uislamu. Swali lilimtaka mtahiniwa kubainisha madhara
sita ya zinaa katika jamii.

Swali hili lilijibiwa na watahiniwa 25,241 (54.4 %) kati ya waliofanya
mtihani huu. Takwimu zinaonesha kuwa waliopata alama 16.5 hadi 25 ni
watahiniwa 6,172 (24.5%), watahiniwa 14,348 (56.8%) walipata alama 7.5
hadi 16 na watahiniwa 4,721 (18.7%) walipata alama 0 hadi 7 na miongoni
mwao watahiniwa 219 ( 0.9 %) walipata alama 0. Chati namba 14
inaonesha kufaulu kwa watahiniwa kwa asilimia.

Asilimia ya Watahiniwa

Chati ya 14: Alama za Watahiniwa kwa Asilimia Katika Swali la 9

Kiwango cha kufaulu kwa watahiniwa katika swali hili kilikuwa ni kizuri
kwani watahiniwa 20,520 (81.3%) kati ya waliojibu swali hili walipata
alama 7.5 hadi 24. Watahiniwa 6,172 (24.5%) waliopata alama za juu
waliweza kubainisha madhara ya zinaa katika jamii kwa usahihi. Madhara
yaliyobainishwa na watahiniwa katika swali hili ni pamoja na: kujengeka
kwa tabia mbaya inayoambatana na uzinzi, maambukizi ya maradhi ya
zinaa, kukua kwa biashara ya ukahaba, kuporomoka kwa umuhimu na
heshima ya ndoa, kuangamia umma wa binaadamu, kuenea kwa watoto wa
mitaani wasio na baba, kupoteza haki za kurithi, kuporomoka kwa uchumi,
migogoro katika jamii na kuharibika kwa maisha ya wanawake wanaopata

mimba nje ya ndoa. Kwa upande mwingine, watahiniwa 14,348 (56.8%)
waliopata alama za wastani walishindwa kuandika maelezo ya kutosheleza
ingawa walitaja kwa usahihi madhara ya zinaa, na wengine walijadili hoja
pungufu ya sita zilizotakiwa katika swali au walichanganya majibu sahihi
na yasiokuwa sahihi. Mfano wa majibu yasio sahihi yaliyochanganywa na
majibu sahihi ni pamoja na: kuongezeka kwa chumo la haramu, kuongezeka
kwa walevi, kuongezeka yatima, kufundisha watoto tabia mbaya na
kutoheshimiana mke na mume, hutenga jamii mbali na Mola wao hushusha
hadhi ya jamii, inasababisha watu kuwa kama wenda wazimu, ni dhambi
na inapelekea udhalilishaji katika jamii. Kielelezo namba 9.1 kinaonesha
mfano wa mtahiniwa aliyeweza kubainisha madhara ya zinaa kwa usahihi.

Kielelezo 9.1

Kielelezo 9.1 kinaonesha sampuli ya jibu la mtahiniwa aliyeweza
kubainisha madhara ya zinaa katika jamii kwa usahihi.

Uchambuzi zaidi uliofanywa kwenye majibu ya watahiniwa unaonesha
kuwa baadhi ya watahiniwa walipata alama hafifu kwa sababu hawakuwa
na maarifa ya kutosha kuhusu madhara ya zinaa katika jamii. Badala ya
kubainisha madhara ya zinaa katika jamii, baadhi yao walibainisha adhabu
anazopata mzinifu kutoka kwa Mwenyezi Mungu ambazo ni: Kutopata
radhi za Allah (s.w), kutopata msamaha wa Allah (s.w), kupata dhambi kwa
Mwenyezi Mungu. Baadhi ya watahiniwa baada ya kushindwa kabisa kujua
matakwa ya swali au kwa kutokuwa na uelewa wa majibu ya swali
waliamua kujitengenezea majibu yao wenyewe nje ya majibu halisi. Kwa
mfano, mtahiniwa mmoja alieleza kuwa: madhara ya zinaa ni kukaa siku
arobaini, kuswali, mzinifu asiingie msikitini, asiguse vitabu vya Qur’an
sehemu yeyote, asitoe sadaka na asitoe zakat. Mtahiniwa mwingine alieleza
kuwa: kufanya tendo la ndoa, kula nyama ya porini, kujamiiana, kunywa
kilevi chochote, kula mnyama aliyechinjwa ambaye ni wa porini, kufanya
tendo tofauti na neno alilosema. Kwa ujumla, watahiniwa hawa hawakuwa
na maarifa ya mada hii, hivyo baadhi yao walipata alama hafifu wakati
wengine walipata alama 0. Kielelezo 9.2 kinaonesha sampuli ya jibu la
mtahiniwa aliyeshindwa kubainisha madhara ya zinaa kwa usahihi.

Klelelezo 9.2 kinaonesha sampuli ya jibu la mtahiniwa aliyeeleza sababu
zinazosababisha mtu kufanya zinaa badala ya kubainisha madhara ya
zinaa.

2.2.10 Swali la 10: Dola ya Kiislamu Madina

Swali lilihusu mada ya Dola ya Kiislamu Madina katika kipengele cha
upinzani dhidi ya dola ya Kiislamu ambapo lilimtaka mtahiniwa kutumia
hoja sita kubainisha vitimbi vya wanafiki dhidi ya dola ya Kiislamu Madina
wakati wa uongozi wa Mtume (s.a.w).

Swali hili lilijibiwa na watahiniwa 14,764 (31.8 %) kati ya 46,412
waliofanya mtihani huu. Takwimu zinaonesha kuwa watahiniwa 10,427
(70.6%) walipata alama 0 hadi 7 na miongoni mwao watahiniwa 1,085
(7.3%) walipata alama 0. Watahiniwa 3,850 (26.1%) walipata alama 7.5
hadi 16 na waliopata alama 16.5 hadi 25 ni watahiniwa 487 (3.3 %). Chati
namba 15 inaonesha kufaulu kwa watahiniwa kwa asilimia.

80 - 70.6

26.1

Asilimia ya Watahiniwa
a1l
o

3.3
: : ——
0.0-7.0 7.5-16.0 16.5-25.0

Alama

Chati ya 15: Alama za Watahiniwa kwa Asilimia Katika Swali la 10

Kiwango cha kufaulu cha watahiniwa katika swali hili kilikuwa hafifu
kwani watahiniwa 4,337 (29.4%) kati ya waliojibu swali hili walipata kati
ya alama 7.5 hadi 25. Uchambuzi unaonesha kuwa watahiniwa 10,427
(70.6%) waliopata alama hafifu hawakuwa na maarifa ya kutosha ya mada
ya historia katika kipindi cha Madina cha Mtume Muhammad (s.a.w) na
hivyo walishindwa kubainisha vitimbi sita vya wanafiki dhidi ya Dola ya
Kiislamu ya Madina. Baadhi ya watahiniwa walishindwa kutofautisha kati
ya wanafiki na Mayahudi na kwa hivyo badala ya kubainisha vitimbi vya
wanafiki dhidi ya dola ya Kiislamu Madina, walibainisha vitimbi vya

Mayahudi dhidi ya Dola ya Kiislamu. Kwa mfano, baadhi ya watahiniwa
hao walibainisha vitimbi hivyo kwa kuandika: Kupiga vita Qur’an,
kumwita Mtume wa bandia, kumuuliza Mtume (s.a.w) maswali ya kipuuzi,
kuvunja mkataba wa amani, mayahudi walichochea vita, mayahudi
wakaanza kumuona Mtume kama mchawi. Kwa upande mwingine, lipo
kundi la watahiniwa ambalo badala ya kuandika vitimbi vya wanafiki
waliandika mbinu walizotumia Makurayshi wa Makka katika kutaka
kuuhilikisha Uislamu. Kwa mfano, watahiniwa hao waliandika kuwa:
kuichezea Qur’an shere, kuwauwa masahaba, kumbeza Mtume (s.a.w),
kuwatesa Waislamu, vitisho, kuwatenga Waislamu, kuwakataza watu
kukutana na Mtume (s.a.w), kumuuliza Mtume (s.a.w) maswali ya kipuuzi,
kuweka kinyesi mlangoni kwa Mtume (s.a.w). Aidha, baadhi ya watahiniwa
hawakuelewa matakwa ya swali na kwa hivyo walitoa majibu ambayo
hayana uhusiano wowote na swali. Mfano wa majibu hayo ni: kutofanyia
kazi maagizo ya Mtume (s.a.w), kumdhalilisha Mtume (s.a.w), kuongelea
vibaya Uislamu, kudai dola ya Kiislamu ni dola isiyo na mpangilio, Mtume
(s.a.w) kufukuzwa Madina, Kuwahonga Waislamu, walidai kuwa dola ya
Kiislamu sio nzuri, dola ya Kiislamu inanyonya watu, waliwauwa baadhi
ya wafuasi wa Mtume (s.a.w), na kumtishia mtume (s. a.w). Kimsingi
kutokuwa na maarifa ya kutosha ya mada ya Dola ya Kiislamu Madina,
pamoja na kutokuelewa matakwa ya swali ndiko kulisababisha watahiniwa
kupata alama hafifu na wengine kupata alama 0. Kielelezo 10.1 kinaonesha
majibu ya mtahiniwa aliyeshindwa kubainisha vitimbi vya wanafiki dhidi
ya Dola ya Kiislamu Madina.

Kielelezo 10.1 kinaonesha mfano wa jibu la mtahiniwa aliyeeleza vitimbi
vya Mayahudi dhidi ya Dola ya Kiislamu Madina badala ya kubainisha
vitimbi vya wanafiki dhidi ya Dola ya Kiislamu Madina.

75




Uchambuzi zaidi uliofanywa kwenye majibu ya watahiniwa unaonesha
kuwa watahiniwa 487 (3.3 %) walipata alama za juu kwa sababu, waliweza
kubainisha vitimbi vya wanafiki dhidi ya Dola ya Kiislamu Madina wakati
wa Mtume (s.a.w). Vitimbi vilivyobainishwa na watahiniwa hao ni pamoja
na: kuwasaliti Waislamu katika kuupigania Uislamu, kumfanyia Mtume
(s.a.w) istihizai, kupanga njama za kutaka kumuua Mtume (s.a.w), kuweka
ficho la majasusi, vitimbi vya kuchochea vita baina ya Waislamu, kumzulia
uongo mke wa Mtume (s.a.w) Bi Aisha (r.a), kushirikiana na maadui
wengine wa Waislamu kupiga Waislamu vita. Kwa watahiniwa waliopata
alama za wastani, wengi wao walishindwa kuandika maelezo ya
kujitosheleza ingawa walitaja hoja sahihi na wengine waliandika majibu
pungufu ya hitajio la swali. Baadhi yao walichanganya majibu sahihi na
yasiyo sahihi. Mfano wa majibu yasiokuwa sahihi yaliyokuwa
yamechanganywa na majibu sahihi na baadhi ya watahiniwa ni kama vile:
kuwatesa na kuwaua Waislamu, kuwasusia na kuwateka Waislamu,
kumlaghai Mtume (s.a.w) na kumtangaza Mtume (s.a.w) ni muongo. Pia
baadhi ya watahiniwa walipata alama pungufu kwa sababu walibainisha
vitimbi pungufu ya sita kinyume na maelekezo ya swali. Kielelezo 10.2
kinaonesha mfano wa jibu la mtahiniwa aliyeweza kubainisha vitimbi sita
vya wanafiki kwa usahihi dhidi ya Dola ya Kiislamu Madina.

Kielelezo 10.2

Kielelezo 10.2 kinaonesha majibu ya mtahiniwa aliyeweza kubainisha
kwa usahihi vitimbi vya wanafiki dhidi ya Dola ya Kiislamu Madina.

2.2.11 Swali la 11: Bara Arab Zama za Jahiliyyah Karne ya 8 AD

Swali lilihusu mada ya Bara Arab Zama za Jahiliyyah Karne ya 8 AD
katika kipengele cha kulingania Uislamu Makka na lilimtaka mtahiniwa
aeleze mafunzo sita wanayoyapata Waislamu wa leo kutokana na hatua ya
Mtume (s.a.w) kulingania Uislamu kwa siri na kwa dhahiri.

Swali hili lilijibiwa na watahiniwa 25,262 (54.4%) kati ya watahiniwa
46,412 waliofanya mtihani huu. Takwimu zinaonesha kuwa waliopata
alama 16.5 hadi 24.5 ni watahiniwa 2,555 (10.1%), watahiniwa 12,436
(49.2%) walipata alama 7.5 hadil6 na watahiniwa 10,271 (40.7%) walipata

alama 0 hadi 7, ambapo miongoni mwao watahiniwa 867 ( 3.4 %) walipata
alama 0. Chati namba 16 inaonesha kufaulu kwa watahiniwa kwa asilimia.

Chati ya 16: Alama za Watahiniwa kwa Asilimia Katika Swali la 11

Kiwango cha kufaulu katika swali hili Kilikuwa ni wastani, kwani
watahiniwa 14,991 (59.3%) kati ya waliojibu swali hili walipata alama kati
ya 7.5 hadi 24.5. Watahiniwa waliopata alama za juu waliweza kueleza
mafunzo sita wanayopata Waislamu wa leo kutokana na hatua ya Mtume
(s.a.w) kulingania Uislamu kwa siri na kwa dhahiri. Mafunzo yaliyoelezwa
na watahiniwa hao ni pamoja na: hatuna budi kuufikisha Uislamu kwa
familia zetu, jamaa zetu na marafiki zetu wa karibu. Tuwe wasiri na
waangalifu katika harakati za kuhuisha Uislamu, ni muhimu kuandaa
Umma wa Kiislamu kitaaluma, hatuna budi kutanua wigo wa kulingania
Uislamu kitaifa na kimataifa, hapana yoyote wa kumchelea katika
kutekeleza amri ya Allah (s.a.w), hatuna budi kutumia mbinu mbalimbali
katika kulingania Uislamu. Baadhi ya watahiniwa walipata alama za
wastani kwa sababu hawakutoa ufafanuzi wa kutosha katika majibu yao, na
pia waliandika hoja pungufu ya sita tofauti na walivyoelekezwa katika
swali. Vilevile baadhi yao walichanganya majibu sahihi na yasiyo sahihi.
Kwa mfano walieleza kuwa: Waislamu wanajifunza kuwa asiyekubali
kushindwa sio mshindani, Waislamu wanajifunza kuwa Uislamu ndio dini
ya kweli Waislamu wanajifunza kuwa Allah (s.w) hawapi nafasi wabaya,
na Waislamu wanajifunza kuwa Mola humlinda mja wake katika jambo la
kheri, Mwenyezi Mungu ni moja Mtume (s.a.w) alikwa mtu mwenye

huruma. Majibu haya hayakuwa sahihi, na kwa kuwa walichanganya
majibu sahihi, walipata alama za wastani. Kielelezo 11.1 kinaonesha
sampuli ya jibu la mtahiniwa aliyeweza kujibu swali kwa kufuata matakwa
ya swali.

Kielelezo11.1 kinaonesha sampuli ya majibu ya mtahiniwa aliyeeleza
mafunzo sita wanayoyapata Waislamu wa leo kutokana na hatua ya
Mtume (s.a.w) kulingania Uislamu kwa siri na kwa dhahiri.

Uchambuzi uliofanywa katika majibu ya watahiniwa unaonesha kuwa
baadhi ya watahiniwa walipata alama hafifu kwa sababu walishindwa
kueleza mafunzo sita wanayoyapata Waislamu wa leo kutokana na hatua ya
Mtume (s.a.w) kulingania Uislamu kwa siri na kwa dhahiri. Hii inaonesha
kuwa watahiniwa hao hawakuwa na maarifa ya kutosha ya mada ya
Kulingania Uislamu Makka. Baadhi ya watahiniwa walieleza mambo
wanayoweza kujifunza Waislamu kutoka kwa Mtume (s.a.w) ambayo ni
kinyume na mafunzo wanayoyapata Waislamu wa leo kutokana na hatua ya
Mtume (s.a.w) kulingania Uislamu. Mambo wanayoweza kujifunza
Waislamu kutoka kwa Mtume (s.a.w) yaliyoelezwa na watahiniwa hao ni:
kuweza kujua madhara ya zinaa katika katika jamii, Waislamu wameweza
kugawa mali za urithi pindi mtu anapofariki, Waislamu wameweza
kujifunza jinsi ya kujistiri hasa wanawake, Umewafunza jinsi ya kusaidia
mafukara, maskini, mayatima na wajane. Pia watahiniwa wengine
walieleza umuhimu wa kufuata mwenendo wa Mtume (s.a.w) kama vile:
kufuata mienendo ya Mtume (s.a.w), kufuata tabia zake, kuweza kufuata
maamrisho na makatazo yake, kufuata Sunnah na taratibu za Mtume
(s.a.w), kufuata tabia za kulingania Waislamu wote. Vilevile kuna kundi
lingine la watahiniwa walieleza nguzo za Uislamu na nguzo za imani kama
jibu la swali la mafundisho tunayoyapata kutokana na Mtume (s.a.w)
kulingania Uislamu kwa siri na kwa dhahiri. Kwa ujumla watahiniwa hao
hawakuwa na maarifa ya kutosha kuhusu mada hii, hivyo baadhi yao
walipata alama hafifu na wengine wakiishia kupata alama 0. Kielelezo
11.2 kinaonesha sampuli ya jibu la mtahiniwa aliyeshindwa kujibu swali
kwa kufuata matakwa ya swali.

Kielelezo 11.2 kinaonesha sampuli ya jibu la mtahiniwa aliyeeleza
vipengele muhimu vya Uislamu badala ya mafunzo sita wanayoyapata
Waislamu wa leo kutokana na hatua ya Mtume (s.a.w) kulingania Uislamu

kwa siri na kwa dhahiri na kushindwa kujibu swali kwa kufuata matakwa
ya swali.

2.2.12 Swali la 12: Dola ya Kiislamu Madina

Swali hili lilihusu mada ya Dola ya Kiislamu Madina katika kipengele cha
uanzishwaji wa Dola ya Kiislamu Madina. Mtahiniwa alitakiwa kutumia
hoja sita kujadili ni kwa namna gani Mtume (s.a.w) hakuwa tu kiongozi wa
dini bali pia alikuwa ni mwanasiasa mahiri.

Swali hili lilijibiwa na watahiniwa 3,379 (7.3 %) kati ya watahiniwa 46,412
waliofanya mtihani huu. Takwimu zinaonesha kuwa waliopata alama 16.5
hadi 25 ni watahiniwa 499 (14.8%), watahiniwa 893 (26.4%) walipata
alama 7.5 hadi 16, watahiniwa 1,987 (58.8%) walipata alama O hadi 7
miongoni mwao, watahiniwa 400 (11.8 %) walipata alama 0. Chati hamba
17 inaonesha kufaulu kwa watahiniwa kwa asilimia.

Chati ya 17: Alama za Watahiniwa kwa Asilimia Katika Swali la 12

Kiwango cha kufaulu cha watahiniwa katika swali hili kilikuwa ni cha
wastani kwani watahiniwa 1,392 (41.2%) kati ya waliojibu swali hili
walipata alama kati ya 7.5 hadi 25. Watahiniwa 499 (14.8%), waliopata
alama za juu, waliweza kujadili namna ambavyo Mtume (s.a.w) alikuwa
kiongozi wa dini na pia alikuwa mwanasiasa mabhiri. Watahiniwa hao
walijadili kuwa: Mtume (s.a.w) aliandaa sera ya kuleta umoja, alianzisha
ofisi kuu ya harakati za serikali, aliandaa katiba ya Madina, aliimarisha
uhusiano na nchi za nje, aligawa dola ya Kiislamu katika serikali kuu na
serikali za majimbo, aliunda kamati ya ushauri (shura), alianzisha kitengo
cha ulinzi na usalama na aliweka mfumo wa uchumi. Kwa kuwa
watahiniwa hao walikuwa na maarifa ya kutosha kuhusu mada ya
uanzishwaji wa Dola ya Kiislamu Madina na kueleza kwa usahihi, walipata
alama za juu. Hata hivyo, watahiniwa 893 (26.4%) waliopata alama za
wastani walishindwa kujadili hoja zote walizozitaja kwa ukamilifu wake.
Watahiniwa hao walikuwa na upungufu katika maelezo yao ingawa
walitaja hoja sahihi. Watahiniwa wengine walichanganya hoja sahihi na
zisizo sahihi na hivyo kupata alama za wastani. Mfano wa hoja zisizokuwa
sahihi zilizokuwa zimechanganywa na hoja sahihi na baadhi ya watahiniwa
ni kama vile: kuimarisha dini ya Kiislamu, kuanzisha dini ya Kiislamu,
alitumia msikiti kama mahakama, alichagua viongozi kwa sifa tofauti,
kurekebisha tabia mbaya za waarabu, kuendesha dola ya Kiislamu,
aliimarisha utume na alishawishi watu waingie katika dini. Pia baadhi ya
watahiniwa walijadili hoja pungufu ya sita tofauti na swali lilivyokuwa

linahitaji. Kielelezo namba 12.1 kinaonesha sampuli ya jibu la mtahiniwa
aliyejibu kwa kuzingatia matakwa ya swali.

Kielelezo 12:1

Kielelezo 12:1 kinaonesha sampuli ya jibu la mtahiniwa aliyejadili kwa
usahihi hoja zenye kuonesha kuwa Mtume (s.a.w) hakuwa tu kiongozi wa
dini bali pia alikuwa ni mwanasiasa mahiri.

Uchambuzi uliofanywa kwenye majibu ya watahiniwa unaonesha kuwa
watahiniwa 1,987 (58.8%) walipata alama hafifu kwa sababu walishindwa
kutoa hoja sita kuonesha kuwa Mtume (s.a.w) alikuwa mwanasiasa mahiri.
Hii ilisababishwa na watahiniwa hao kutokuwa na maarifa ya kutosha juu
ya historia ya kuanzishwa Dola ya Kiislamu Madina. Watahiniwa hao
walijadili sifa za kiongozi wa Kiislamu badala ya kuonesha kwa hoja
namna ambavyo Mtume (s.a.w) alikuwa mwanasiasa mahiri kwa kutoa
ushahidi wa mfumo wa uongozi wa Dola ya Kiislamu. Sifa za Mtume
(s.a.w) zilizojadiliwa na watahiniwa hao ni pamoja na: kuwa Mtume (s.a.w)
alikuwa mchamungu, mwenye busara, mpenda amani, mwenye kusikiliza
hoja za wengine na ushauri, kuwa mtekelezaji, na kiongozi bora. Vilevile
baadhi ya watahiniwa walijadili sifa za Mtume (s.a.w) badala ya kujadili
namna ambavyo Mtume (s.a.w) alikuwa kiongozi wa dini na pia
mwanasiasa mahiri. Watahiniwa hao walieleza kuwa: Mtume (s.a.w)
alikuwa mahiri katika kuongoza jamii kwa maadili mema, alijishughulisha
na kuelimisha jamii, alikuwa mahiri katika kupigania jihadi, alikuwa
mahiri katika kupatanisha watu, alikuwa mkweli na mwaminifu, alijiunga
na kikundi cha kutetea wanyonge, alimuoa bibi Khadija na alikuwa mahiri
kuonesha mfano wa kuigwa. Vilevile kulikuwa na watahiniwa ambao
hawakuelewa matakwa ya swali, hivyo kujibu kinyume na walivyoulizwa.
Watahiniwa hao walipinga sentensi ya swali na kusema kuwa hakuwa
mwanasiasa bali alikuwa Mtume wa Mwenyezi Mungu. Watahiniwa hao
walieleza kuwa: Mtume (s.a.w) hakulingania siasa bali alilingania dini,
Hadithi za Mtume hazioneshi kuwa Mtume alikuwa ni mwanasiasa,
alikuwa akieleza watu mambo ya ghaibu, alikuwa akieleza mfumo sahihi
wa maisha, alikuwa akieleza juu ya uwepo wa Allah (s.w), hakuwa na uchu
wa madaraka, amekuja duniani kwa lengo la kuendeleza Uislamu,
hakugombea mambo ya siasa katika dola, alikuwa anapinga mambo ya
siasa na hakuwa mtu anaekandamiza jamii. Kwa ujumla, watahiniwa
walipata alama hafifu au alama 0 kwa sababu ama hawakuwa na maarifa ya
kutosha ya mada ya Dola ya Kiislamu Madina au hawakuelewa matakwa
ya swali, hivyo kujibu kinyume na walivyoulizwa. Kielelezo 12.2
kinaonesha sampuli ya mtahiniwa aliyeshindwa kujibu swali kutokana na
kutofuata matakwa ya swali vizuri.

Kielelezo 12.2 kinaonesha sampuli ya jibu la mtahiniwa aliyekanusha
kuwa Mtume (s.a.w) hakuwa mwanasiasa badala ya kuthibitisha namna
ambavyo Mtume (s.a.w) alikuwa kiongozi wa dini na mwanasiasa mabhiri.

UCHAMBUZI WA UFAULU KWA KILA MADA

Mtihani wa somo la Elimu ya Dini ya Kiislamu kwa mwaka 2018 ulikuwa
na maswali kumi na saba ambayo yalitungwa kutokana na mada kumi na
moja (11). Mada hizo ni Sunnah na Hadithi, Qur'an, Tawhiid, Figh,
Tarekh, Mfumo wa Jamii ya Kiislamu, Bara Arab Zama za Jahiliyyah
Karne ya 8 AD, Nguzo za Imani, Dola ya Kiislamu Madina, Mtazamo wa
Uislamu juu ya Elimu na Nguzo za Uislamu.

Uchambuzi wa takwimu za matokeo ya watahiniwa katika mada
mbalimbali katika mtihani wa somo hili unaonesha kiwango kizuri cha
kufaulu katika mada za Sunnah na Hadithi, Tarekh na Mfumo wa Jamii ya
Kiislamu na ambazo watahiniwa walikuwa na viwango vya kufaulu vya
asilimia 81.5, 68.7 na 64.6 mutawalia. Watahiniwa walifanya vizuri katika
mada hizo kwa sababu walikuwa na maarifa ya kutosha katika mada hizo
na pia walielewa matakwa ya maswali.

Aidha, watahiniwa walifaulu kwa kiwango cha wastani katika mada za

Bara Arab Zama za Jahiliyyah Karne ya 8 AD (59.3%), Qur’an (51.2%),

Figh (49.7%), Tawhiid (48.1%), Nguzo za Imani (48%) na Dola ya

4.0

Kiislamu Madina (35.3%).Watahiniwa walipata alama za wastani katika
mada hizo kwa sababu hawakuwa na maarifa ya kutosha katika mada hizo.
Hii ilisababisha watahiniwa kuandika maelezo yasiyojitosheleza,
kutotimiza idadi ya vipengele walivyotakiwa kuvieleza kwenye maswali na
pia kuchanganya majibu sahihi na yasiyo sahihi.

Hata hivyo, watahiniwa walikuwa na kiwango cha chini cha kufaulu katika
mada za Mtazamo wa Uislamu juu ya Elimu (4.8%) na Nguzo za Uislamu
(2.7%). Uchambuzi uliofanywa umebaini kuwa sababu kubwa za
watahiniwa kufaulu kwa kiwango cha chini katika mada hizi ni kutokuwa
na maarifa ya kutosha kulikosababisha watahiniwa kuwa na uwezo mdogo
wa kueleza dondoo sahihi walizozitaja na kuandika majibu yasiyoendana
na matakwa ya maswali. Muhtasari wa takwimu za uchambuzi wa kufaulu
kwa watahiniwa katika mada umeoneshwa kwenye kiambatisho ambapo
rangi nyekundu inaonesha kufaulu hafifu, rangi ya njano inaonesha kufaulu
kwa wastani na rangi ya kijani inaonesha kiwango kizuri cha kufaulu kwa
swali husika.

HITIMISHO

Kwa ujumla, kiwango cha ufaulu kwa watahiniwa katika CSEE 2018 somo
la Elimu ya Dini ya Kiislamu ni cha wastani wa asilimia 51.29. Uchambuzi
huu ulionesha changamoto mbalimbali ambazo hazina budi kutatuliwa.
Changamoto hizo ni kama vile watahiniwa kutofuata maelekezo ya swali na
hivyo kushindwa kutoa maelezo yanayojitosheleza, kuchanganya majibu
sahihi na yasiyo sahihi, kutoa maelezo yasiyojitosheleza kwa dondoo sahihi
walizozitaja na uelewa mdogo wa mada mbalimbali na hasa mada za
Mtazamo wa Uislamu juu ya Elimu na Nguzo za Uislamu. Ili kuinua zaidi
kiwango cha ufaulu kwa mada zote katika mitihani ijayo, jitihada
zinahitajika katika ufundishaji na ujifunzaji ili kuwajengea watahiniwa
ujuzi wa kuweza kuelewa matakwa ya maswali na namna ya kueleza
vipengele vinavyoulizwa, kuandika insha na kujenga hoja kwa kila dondoo.
Pia jitihada zinahitajika katika kuelewa mada za Mtazamo wa Uislamu
kuhusu Elimu na Nguzo za Kiislamu ambayo ni mada ya msingi wa Dini ya
Kiislamu katika ibada ya kila siku ya Muislamu.

MAPENDEKEZO

Ili kuinua kiwango cha ufaulu katika somo la Elimu ya Dini ya Kiislamu,
yafuatayo yanapendekezwa:

(@)

(b)

(©)

Walimu wawaongoze watahiniwa katika vikundi kujifunza nguzo za
Uislamu na Mtazamo wa Uislamu juu ya Elimu. Watahiniwa
wapewe kazi ya kukusanya taarifa kutoka katika vitabu mbalimbali
vinavyohusu Nguzo za Uislamu na pia kufanya mazoezi ya vitendo
kwa kuwa nguzo za Uislamu hutumika katika ibada za kila siku za
Muislamu na ndio msingi wa mafundisho ya Dini ya Kiislamu.

Mkazo uwekwe katika ufundishaji na ujifunzaji wa istilahi mahsusi
katika somo la Elimu ya Dini ya Kiislamu ili kuwafanya watahiniwa
waweze kujua na kuzoea misamiati, hali ambayo itawafanya
watakapokutana nayo katika mitihani waweze kuelewa na kujibu
maswali kwa usahihi.

Walimu kuanzia kidato cha kwanza hadi cha nne, kila baada ya
Kipindi, wawe wanatoa kazi kwa watahiniwa ambazo zimelenga
kuwalazimisha watahiniwa kurejea katika vitabu vya kiada na ziada
ili kuwafanya kuwa na maarifa ya kutosha ya mada za Elimu ya Dini
ya Kiislamu ili wawe na uwezo wa kueleza kwa ufasaha kila dondoo
watakayoitaja.

Kiambatisho

UCHAMBUZI WA UFAULU KWA WATAHINIWA KATIKA MADA

Karatasi ya Kwanza

Na. Mada Nambariya | Asilimia ya | Maoni
Swali Watahiniwa Waliopata
Wastani wa Alama 30
au Zaidi
1 Sunnah na Hadithi
2 [Tarekh
3 Qur’an 2 51.2 Wastani
4 Figh 4 49.7 Wastani
5 [Tawhiid 3 48.1 Wastani
Wastani wa Jumla wa ufaulu 59.84 Wastani

Karatasi ya Pili

Kufaulu kwa Kila Asilimia ya

Swali walt_ahintiwa
aliopata .
Na. Mada ambart ;‘:i"mia X\{astani . wa Maoni
. ama au
ya Swali Kufaulu | zaidi
1 Mfumo wa Jamii vya
Kiislamu 8 47.9
Bara Arab Zama za .
2 Jahiliyyah Karne ya 8 AD 11 59.3 59.3 Wastani
3 |Qur’an 3 47.6 50.16 Wastani
1 35.2
. 5 48.7 .
4 INguzo za Imani 2 473 48 Wastani
. . 12 41.2 .
5 |Dola ya Kiislamu Madina 35.3 Wastani
6 Mtazamo wa Uislamu juu
ya Elimu
7 INguzo za Uislamu

Wastani wa Jumla wa ufaulu 42.75 \Wastani

